
QÖVSİ TƏBRİZİ 

 

QƏZƏLLƏR 

 

Kimi can etdi, kimi könlünü dildarǝ fǝda, 

Bilmǝnǝm mǝn ki, yoxumdur, nǝ edim yarǝ fǝda? 

 

Abi-yaqut deyil ǝşki-rǝvanım, mǝn onu 

Nǝ üz ilǝn edim ol lǝli-göhǝrbarǝ fǝda. 

 

Bu sǝbǝbdǝn ki, sǝnin çeşmüvǝ bir nisbǝti var, 

Eylǝrǝm nǝqdi-hǝyatım dili-bimarǝ fǝda. 

 

Hǝr gülün başına dönmǝk nǝ hǝvǝsdir, bülbül! 

Aşiq oldur ki, özün eylǝyǝ bir yarǝ fǝda. 

 

Eylǝr azadǝlǝrin adını alǝmdǝ bülǝnd, 

Sǝrv edǝrsǝ özün ol şiveyi-rǝftarǝ fǝda. 

 

Onun üçün sevirǝm mǝn dili-sǝdparǝmi kim, 

Çeşmi-bimarivǝ hǝr gün ola bir parǝ fǝda. 

 

Dili-pürxunimi hǝdrǝm basaram bağrıma kim, 

Ola bir gün ki, ola saqiyi-xunxarǝ fǝda. 

 

Yıxmağa, yapmağa layiq deyil, ol viran kim, 

Dǝmbǝdǝm gǝnci-göhǝr etmǝyǝ memarǝ fǝda. 

 

Bilmǝ kim, görürǝm tabü tǝbin xurşidin, 

Güney Azerbaycan elektronik kitab evi
Note

Zǝrrǝ-zǝrrǝ olur ol şöliyi-rüxsarǝ fǝda. 

 

Söz bilǝnlǝr arasında ǝlǝm olmaz, Qövsi, 

Etmǝyǝn xamǝ tǝk öz yaşını göftarǝ fǝda. 

 

 

* * * 

 

İstǝrǝm peyvǝstǝ, ey rǝna dolanım başına, 

Qoygilǝn ǝldǝn inanım, ta dolanım başına. 

 

İstǝrǝm kim, gah qurban, gah bǝlagǝrdan olam, 

Gah, ey sǝrvi-sǝhi-bala, dolanım başına. 

 

Hanı ol bǝxtrǝsa kim, kakili-müşkin kimi, 

Ya öpüm hǝrdǝm ayağın, ya dolanım başına. 

 

Dutgilan bir yerdǝ sǝn, ey mǝrkǝzi-tǝmkin, qǝrar, 

Ha dönüm pǝrgar tǝk, mǝn ha dolanım başına. 

 

Çox yamandır etimad etmǝk bu gündǝn danlaya, 

Ta hǝyatım var durum hala dolanım başına. 

 

Ta ayaqdan salmamış saqi kimi sǝhba mǝni, 

Saqinin yadilǝ, ey mina, dolanım başına. 

 

Şǝm tǝk gǝr tǝrü pudum yandırırsan razıyam, 

Bir zaman pǝrvanǝ tǝk amma dolanım başına. 

 

Ömrlǝrdir itmişǝm, mǝn bilmǝnǝm kim, handayam, 

Heç mǝni gördünmü, ey ǝnqa, dolanım başına. 

Bir-birinin halını sormaq gǝrǝk divanǝlǝr, 

Ver xǝbǝr Qövsidǝn ey sǝhra, dolanım başına. 

 

 

* * * 

 

Dostlar, könlüm diyarın etdi viran iztirab, 

Eylǝdi övraqi-tǝrkibim pǝrişan iztirab. 

 

Hǝr kimi kim yandırar atǝş, yanar ondan betǝr, 

Heylǝsin gǝr etmǝsin ol bǝrqi-cövlan iztirab. 

 

Qǝtrǝ gǝr dǝrya üçün bitab olur mǝzurdur, 

Bilmǝnǝm neçün qılır dǝryayi-ümman iztirab? 

 

Mǝn demǝm kim durgilǝn axşamatǝk, ya sübhǝtǝk, 

Belǝ amma etmǝ ey sǝrvi-xuraman iztirab. 

 

Nǝqdi-can hǝr vǝqt ola axır sǝnǝ tǝslim olur, 

Eylǝmǝ qǝtlimdǝ çox, ey namüsǝlman, iztirab. 

 

Eşq tǝk getmǝkdǝ sübhi-vǝsl biaram olur, 

Seyl tǝk gǝlmǝkdǝ eylǝr şami-hicran iztirab. 

 

Hǝr biri bir rǝngilǝ Qövsi fǝğan kim, qıldılar, 

Könlümü ab intizarü bağrımı qan iztirab. 

 

 

* * * 

Canǝ etdim dǝrdi-dil zǝbtindǝn, ey dildar, eşit! 

Əndǝlibin sǝrgüzǝştin, ey güli-bixar, eşit! 

 

Yox dilim yalvarmağa ǝzbǝs xumar aludǝyǝm, 

Əl-ayağın sǝdqǝsi, ey saqiyi-xunxar, eşit! 

 

Bağrımı qan etdi qǝm, ey yari-sǝngindil, inan 

Canımı yandırdı hicr, ey atǝşin rüxsar, eşit! 

 

Rǝhm qıl eşq ǝhlinǝ, kǝs bülhǝvǝsdǝn rǝğbǝtin, 

Gǝr eşitmǝzsǝn onu, bari bunu, ey yar, eşit! 

 

Sağǝrü sǝhbayǝ, zalım, ömrülǝrdir tǝşnǝyǝm, 

Bir zaman ǝglǝn, sözüm, ey ǝbri-gövhǝrbar, eşit! 

 

Öldürǝrsǝn çünki sǝn axır mǝni bidad ilǝ 

Bir nǝfǝs zinharim, ey xunxari-bizinhar, eşit! 

 

Çün bu dǝrdǝ öz-özün, Qövsi, salıbsan mǝn kimi, 

Hǝr tǝbibin acı-acı pǝndin, ey bimar, eşit! 

 

 

* * * 

 

Gǝtir saqi şǝrabi-nab, mütrib sazını saz et! 

Çǝkib bir nalǝyi bülbüllǝri dörd yandan avaz et! 

 

Mǝnǝ bülbül kimi hǝr gül budağı dilnişin olmaz. 

Əgǝr bir belǝ sǝrvin var isǝ, ey bağiban naz et! 

 

Dilim dutduqca ǝfqan eylǝdim, fǝryadına yetdim, 

Nǝfǝsdǝn düşdüm axır sǝn hǝm, ey bifikr, dǝmsaz et! 

 

Əgǝr aşiq gözündǝn öz cǝmalın görmǝk istǝrsǝn 

Mǝnim ayinǝmi, ey sǝngdil zinhar pǝrvaz et! 

 

Gözün hǝrçǝnd sahirdir, hǝbibim, dilrübalıqda, 

Dǝmi-canbǝxş ilǝ göftarǝ gǝl, ol sehri ecaz et! 

 

İtirmǝ ǝl-ayağın, ey nigahi, ǝcz tanrıyçün, 

Ona ǝhvalımı ǝrz eylǝ, amma çox sözü az et! 

 

Vǝfavü mehr ilǝ, ey sǝrvqǝd, xublar arasında 

Özün mümtaz olub, üşşaqara Qövsini mümtaz et! 

 

 

* * * 

 

Tünük zǝrfǝm, mǝni saqi ǝlindǝn gǝlsǝ hüşyar et, 

Əgǝr ehmal edirsǝn bǝs xǝbǝrdar ol, xǝbǝrdar et! 

 

Mǝnǝ çox rüxsǝti-göftar ol şirin zǝban vermǝz, 

Ona razi-dilim, ey xamǝ, bir rǝngilǝ izhar et! 

 

Bu halilǝn şǝbi-hicranda, birǝhm, almadın canım, 

Mǝni mǝndǝn alıb, yarǝb, mǝnimlǝ yarimi yar et! 

 

Tǝbibimdǝn dǝva umdum ayağın çǝkdi başımdan, 

Ona sǝn dǝrd bidǝrmanimi ey zǝf izhar et! 

 

Söz ilǝ nazǝninlǝr eşq dǝrdinǝ inanmazlar, 

Bu dil bilmǝzlǝri, yarǝb, giriftar et, xǝbǝrdar et! 

Sǝnin fǝryadına on sǝngdil vermǝz qulaq, amma 

Ona ǝhvalımı ey ney, dilin tutduqca tǝkrar et! 

 

Gǝl ol xurşiddǝn çeşmim sarayın rövşǝn istǝrsǝn, 

Fǝlǝk mǝhdindǝ bǝxtim kovkǝbin, ey nalǝ, bidar et! 

 

Sǝnin çün ağzını qǝndi-mükǝrrǝr eylǝmǝz şirin, 

Hǝmǝn Qövsi nihan eldǝn onun adını tǝkrar et! 

 

 

* * * 

 

Gǝlir bahar, açılır gül, hǝzar edǝr fǝryad, 

Bu ǝndǝlib xǝzanü bahar edǝr fǝryad. 

 

Fǝğan ki, halimǝ o daş bağırlı rǝhm etmǝz, 

Əgǝrçi nalǝm ilǝ kuhisar edǝr fǝryad. 

 

Özü salır özün oddan-oda sǝpǝnd kimi, 

Zǝbani-halilǝ hǝr kim şüar edǝr fǝryad. 

 

Bu hǝrc-mǝrcdǝ heç bilmirǝm nǝ qovğadır – 

Ki, mǝst nalǝ qılır, huşiyar edǝr fǝryad. 

 

Bu eynǝ öylǝ ki, oddan sǝpǝnd nalǝ çǝkǝr, 

Sǝni görǝn kimi biixtiyar edǝr fǝryad. 

 

Nǝ növ kim, dağıdır tünd bad xarü xǝsi, 

Biyani-hövsǝlǝmi tarimar edǝr fǝryad. 

Cǝrǝs kimi yığaram gǝrçi nalǝdǝn dilimi,  

Yüz ol qǝdǝr bu dili-biqǝrar edǝr fǝryad. 

 

Kimin muradı ilǝ bǝs fǝlǝk dönǝr, yarǝb – 

Ki, gǝrdişindǝn onun kim ki, var, edǝr fǝryad. 

 

Sipehri-çǝrxǝ düşǝr girdibad tǝk Qövsi, 

Nǝ sǝrzǝmindǝ ki, bir biqǝrar edǝr fǝryad. 

 

 

* * * 

 

Könüldǝ qönçǝlǝnir cahan-cahan fǝryad, 

Dilim bu vǝchdǝn eylǝr zaman-zaman fǝryad. 

 

Çǝmǝndǝn ötdümü ol şaxi-gül tǝğafül ilǝ – 

Ki, ǝndǝlib bu gün başlamış yaman fǝryad. 

 

Boyun bǝlasın alım böylǝ sǝrgiran keçmǝ, 

Əkǝr gǝlir sǝnǝ uşşaqidǝn giran fǝryad. 

 

Yarar fǝlǝk ciyǝrin Bisütuni tişǝ kimi, 

Edǝndǝn aşiqi-mǝzlumü natǝvan fǝryad. 

 

Cahan-cahan alǝmindǝn, cahan-cahan ǝfğan, 

Zaman-zaman sitǝmindǝn, zaman-zaman fǝryad. 

 

Yetincǝ bülbülǝ növbǝt bahari-ömr keçǝr 

Əgǝr mǝn eylǝsǝm, ey şaxi-ǝrğivan fǝryad. 

 

Nǝ yerdǝ kim mǝn olam, hacǝti-dǝlil deyil - 

Ki, ǝndǝlib yuvasın verǝr nişan fǝryad. 

 

Sǝda ǝgǝrçi dolu camidǝn bülǝnd olmaz, 

Vüsal edǝr mǝni lǝbrizi-ǝlǝman fǝryad. 

 

Bu ahü nalǝ mǝgǝr bisǝbǝbmidir, yarǝb – 

Ki, bǝzmi-vǝslidǝ hǝm eylirǝm haman fǝryad. 

 

Bahar fǝsli ünü sövti-rǝd sanmagilǝn – 

Ki, nalǝm ilǝ mǝnim eylǝr asiman fǝryad. 

 

Kimin muradı ilǝ bǝs fǝlǝk dönǝr yarǝb – 

Ki, gǝrdişindǝn edǝr yaxşıvü yaman fǝryad. 

 

 

* * * 

 

Mǝnǝ cahanı qara eylǝmiş süpehri-kǝbud, 

Görün-görün ki, nǝ od yandırır bu odsuz dud. 

 

Könül binasını yarǝb, süpehr yıxmışmı – 

Ki, ah sinǝm evindǝn gǝlir ğübaralud. 

 

Ona nǝ rǝng ilǝ ǝhvalım eylǝyim rövşǝn – 

Ki, yandırır mǝni bir od nǝ şölǝ var, nǝ dud. 

 

Könül sorağını kuyindǝ almışam vah kim, 

Yaman uzağa düşübdür bu Kǝbeyi-mǝqsud. 

 

Nǝ eybin olsa onu eşq edǝr hünǝr, zahid 

Vǝli bu qapıda mǝrd olmayan olur mǝrdud. 

Əsǝrdǝ eşq sözü ǝqlǝ oxşamaz, Qövsi, 

Bu odlu naleyi-ney yüz tǝraneyi-Davud. 

 

 

* * * 

 

Əvvǝl lǝbin şǝrab verib, sonra qan tutar, 

Bu düz ǝgǝrçi gec tutar, amma yaman tutar. 

 

Daği-cünun yapışmadı könlünǝ zahidin, 

Bu möhrü gǝr qara daşa bassan nişan tutar. 

 

Hǝr söz ki, arizindǝn onun eylǝsǝn roqǝm, 

Xurşid misrǝi kimi axır cahan tutar. 

 

Ol kuyǝ, ya behiştǝ könül bağlamaq gǝrǝk, 

Bir quş iki çǝmǝndǝ haçan aşiyan tutar. 

 

Yekdir ki, şişǝyǝ tuta qanını bülbülün, 

Hǝr qönçǝnin gülabını ta bağiban tutar. 

 

Tǝsxiri-zülfi-yari sǝbadǝn dilǝr könül, 

Oxşar ona ki, özgǝ ǝlilǝ ilan tutar. 

 

Tǝbriz cǝzbǝsi yaxamı tutmuş aparır, 

Qövsi, ǝgǝrçi damǝnimi İsfahan tutar. 

 

 

* * * 

Nǝ sǝrkǝş şölǝdir bu vǝh, bu nǝ qǝddü nǝ qamǝtdir. 

Qiyamǝtlǝr qiyamindǝn qiyam etmiş qiyamǝtdir. 

 

Nǝ kakildir ki, ǝnbǝrsiz olub badi-sǝba ondan, 

Cahan hǝm ol sǝba feyzilǝ rǝşki-baği-cǝnnǝtdir. 

 

Fǝlǝkdǝ öylǝ üzmüş mehrü mahin rövnǝqin hüsnün – 

Ki, yulduzlar bu üzdǝn hǝr biri bir çeşmi-heyrǝtdir. 

 

Gözü qaşın ǝgǝr islamü küfri etmǝmiş yeksan, 

Bu nǝ meyxanǝdir, bǝs ol nǝ mehrabi-imamǝtdir. 

 

Nǝ rǝngamizdir yarǝb, bahari-xǝtti-sǝbzin kim, 

Gülüstanlar onun dövründǝ rǝngamizi-xiclǝtdir. 

 

Kǝlami-möcüzǝncami-lǝbi-şirin kǝlamindǝn, 

Doludur şurilǝ dünyavü lǝbrizi-hǝlavǝtdir. 

 

Bilibdir ta cǝmalın mǝnisin, ey sǝbzeyi-gülgun, 

Nǝ surǝt ki, musǝvir nǝqş edǝr mǝşqi-xǝcalǝtdir. 

 

Çǝmǝndǝn pǝrtövü rüxsar ilǝ yarǝb, sǝn ötdün kim, 

Gülü şǝbnǝm, bǝeynǝ, çeşmi-heyrǝt, ǝşki-hǝsrǝtdir. 

 

Gǝlir sağü solunda hurivǝşlǝr ol mǝlǝk, Qövsi, 

Nǝ ölmüşsǝn, dur ey bidǝrd, gör kim nǝ qiyamǝtdir. 

 

 

* * * 

 

Kim ki, bu alǝmdǝ ömrün sǝrf edib yar axtarır, 

Gǝnci-gövhǝr dağıdıb viranǝdǝ mar axtarır. 

 

Bǝs ki, vermǝz yuxu göz açmağa firsǝt kimsǝyǝ, 

Sübh gün şǝmilǝ hǝr gün çeşmi-bidar axtarır. 

 

Çıxmadı Mǝcnun gedǝndǝn sonra bir şeyda sǝsi, 

Ömrülǝrdir kim, tǝbibi-eşq bimar axtarır. 

 

Bǝs ki, xǝtt ol kövkǝbi-hüsnün günün etmiş qara, 

Zülfi-rüxsari-çırağilǝ giriftar axtarır. 

 

Pǝrdeyi-dam eylǝmiş zahid ridasin xǝlq üçün, 

Qapılarda sǝbhǝ fali birlǝ zünnar axtarır. 

 

Yox, dǝxi könlüm mǝnim meyxanǝyǝ mayil deyil, 

Kim gǝzib ev-ev xǝrabat içrǝ huşyar axtarır. 

 

Damǝnindǝn ǝl, ayaqdan düşmǝyilǝ çǝkmǝnǝm. 

Könlüm ol ayişǝ ruyi-ta nǝfǝs var axtarır. 

 

Başı ǝzbǝs kim, bizim çöllǝrdǝ dǝymiş daşlara, 

Seyl fǝryad eylǝyib damani-kühsar axtarır.  

 

Özgǝ rövnǝq var Qövsi, hüsn bazarında kim, 

Bir mǝta onda iki alǝm xridar axtarır. 

 

 

* * * 

 

Qönçeyi-gül ta gülüstanın çırağın yandırır, 

Əndǝlibin pǝrdeyi-çeşmindǝ yağın yandırır. 

Yanaram ah etmǝsǝm, gǝr ah çǝksǝm, ah kim, 

Bülbüli-biçarǝnin bağü budağın yandırır. 

 

Eylǝmişdir şami-hicran sinǝmi zülmǝtsǝra, 

Bu sǝbǝddǝn onda canan şǝm dağın yandırır. 

 

Eşq ǝhli aşiq istǝr cümleyi-ǝhbabını – 

Kim, sǝmǝndǝr mizǝban olsa qonağın yandırır. 

 

Gǝrmdir ǝzbǝs nigahım yandırır göz pǝrdǝsin, 

Bǝh nǝ sǝhbadır bu sǝhba kim, ǝyağın yandırır. 

 

Yandırır ol atǝş ilǝ xanimanın aqibǝt, 

Hǝr kimin gǝrduni-dunpǝrvǝr ocağın yandırır. 

 

Ol güliçün bağiban nazin çǝkǝr hǝr xardǝn, 

Nikhǝti-gül gǝrçi Qövsinin dimağın yandırır. 

 

 

* * * 

 

Gǝrçi hǝr aşiqǝ hicran qatı müşkül görünür, 

Mǝnǝ bir lǝhzǝ fǝrağın neçǝ min il görünür. 

 

Mǝn düşǝn vadiyǝ basman qǝdǝm ey aşiqlǝr – 

Ki, bu çöllǝrdǝ nǝ Mǝcnun vǝ nǝ mühmil görünür. 

 

Şirlǝr pǝncǝ salır vadiyi-xunxarindǝ, 

Eşq ǝgǝr biciyǝrü bixudü bidil görünür. 

Cǝzbeyi-aşiqǝ ǝğyar ola bilmǝz mane, 

Xarü xǝs atǝşi-suzanǝ nǝ hayil görünür? 

 

Savurar küllǝri öz başına pǝrvanǝ üçün, 

Şǝm zahirdǝ ǝgǝr sǝrkǝşü qafil görünür. 

 

Özgǝ taǝtlǝrǝ oxşatma mǝnim taǝtimi – 

Ki, mǝnǝ müttǝsil ol Kǝbǝ müqabil görünür. 

 

Vǝsl bǝzmindǝ ki, ǝğyar ola ǝngǝl Qövsi, 

Hǝr ili bir dǝmü, hǝr saǝti bir il görünür. 

 

 

* * * 

 

Onunçün mǝn sǝnǝ yalvarmanam kim, yalvaran çoxdür, 

Mǝnim könlüm alan yoxdür, sǝnǝ könlün verǝn çoxdür. 

 

Mǝni dilxǝstǝnin hǝm sǝdqǝsi çox, sorgilǝn halın, 

Sǝninçin nǝrgisi-bimarin ǝhvalın soran çoxdür. 

 

Dili-sǝdparǝmi sǝn algilǝn, ey namüsǝlman kim, 

Bugün ol laleyi-sǝdbǝrgi dörd yandan dǝrǝn çoxdur. 

 

Gözüm nöqsani-naz olmaz, sual et hali-zarım kim, 

Mǝnim dǝrdim bilǝn yoxdur, sǝnǝ gǝr bildirǝn çoxdur. 

 

Qaçan fürsǝt verir nazi-tǝğafül dǝrdi-hicranǝ, 

Bǝli ǝhya verǝn azdır vǝ gör nǝ öldürǝn çoxdur. 

 

Uzaqdır yol, gǝrǝkdir lǝngü lǝngin başa aparmaq, 

Vǝ gǝr nǝ öz sǝmǝndin bir havur yortub-yoran çoxdur. 

 

Qǝnimǝtdir kimin kim, dideyi-mǝnisi rövşǝndir, 

Vǝ gǝr nǝ çeşmi-surǝtbin ilǝ Qövsi görǝn çoxdur. 

 

 

* * * 

 

Daşǝ salmaq rǝxnǝlǝr ol növki-mücgandan gǝlir, 

Yüz qılıncdan gǝlmǝz onlar kim, bu peykandan gǝlir. 

 

Ver xǝbǝr könlümdǝn, ey mütrib nişanın var isǝ – 

Kim, gǝlir bir nalǝ, amma bilmǝnǝm qandan gǝlir. 

 

Sala bilmǝzsǝn tǝzǝlzül alǝmǝ, ey sǝrv sǝn, 

Gǝr bu işlǝr gǝlsǝ ol sǝrvi-xuramandan gǝlir. 

 

Yandırır ol şöleyi-rüxsar hicrandan betǝr, 

Dǝrddǝn gǝlmǝz mǝnǝ onlar ki, dǝrmandan gǝlir. 

 

Sǝn meyi-gülrǝng tut saqi, dolanım başına, 

Hǝr qǝdǝr kim, cami-pürxun dövri dövrandan gǝlir. 

 

Xar tutma, gövhǝri-ǝşkim götür torpaqdan – 

Kim, onun hǝr qǝtrǝsi dǝryayi-ümmandan gǝlir. 

 

Gǝrçi könlüm sinǝdǝ bir qǝtrǝ qan, artıq deyil, 

Müttǝsil seylablar Qövsi, bu virindan gǝlir. 

 

 

* * * 

Bu rǝng mǝnim bağrım ǝgǝr kan olacaqdır, 

Alǝm qamu bir qitǝ gülüstan olacaqdır. 

 

Ey şaxi-gül ol qamǝti-mövzun hǝvǝsindǝn, 

Çox sǝrv bu gülşǝndǝ xuraman olacaqdır. 

 

Göz yaşına yüz vermişǝm, amma bilirǝm kim, 

Ol seyl ilǝ könlüm evi viran olacaqdır. 

 

Sǝn oxların ey nalǝ yığıb saxla ki, bir gün, 

Sinǝm hǝdǝfi-navǝki-mücgan olacaqdır. 

 

Ölmǝm dǝxi, ey nǝqdi-hǝyatım, ölür olsam –  

Kim, ruhi-rǝvanım sǝnǝ qurban olacaqdır. 

 

Sǝrf etdi ciyǝr qanını israf ilǝ çeşmim, 

Bilmǝz ki, bugün-danla pǝrişan olacaqdır. 

 

Əz bǝs ki, bahar ayini saqi gözüm istǝr, 

Ol günlǝr olunca ciyǝrim qan olacaqdır. 

 

Yüz siğǝyilǝ tövbǝ verir özgǝyǝ zahid, 

Amma özü min qatla pǝşiman olacaqdır. 

 

Hicran gecǝsi gǝldi ki, hǝr qǝtreyi-ǝşkim, 

Pǝrvanǝlǝrǝ şǝmi-şǝbistan olacaqdır. 

 

Qövsini unutma ki, sǝnǝn qaşın ucundan, 

Hǝr misrǝi bir mǝtlǝi-divan olacaqdır. 

* * * 

 

Əgǝr min dağ yandırsam könül bir ayrı dağ istǝr, 

Gǝda gǝr sǝrbǝsǝr alǝm çırağandır, çırağ istǝr. 

 

Gözüm görmǝz hǝyadan, vǝsl üçün amma könül titrǝr, 

Bǝladir böylǝ sǝrxoş kim, ǝli tutmaz, ayağ istǝr. 

 

Mǝhǝbbǝt olsa tǝklifü tǝvaze olmaz olmasın, 

Üzündǝn bǝllidir hǝr mizǝbanın kim qonaq istǝr. 

 

Mǝnǝ gülkǝşt tǝklifin elǝrlǝr dǝrd bilmǝzlǝr, 

Nǝ bilsinlǝr bunu kim, nikhǝti-gül hǝm dǝmağ istǝr. 

 

Mǝni divanǝyǝ eşq içrǝ hǝr bidǝrdi bǝnzǝtmin – 

Ki, Mǝcnun vüsǝti-sǝhra sorar, Fǝrhad dağ istǝr. 

 

Şǝbi-hicran qaradır ǝxtǝri-bǝxtim kimi, amma, 

Xǝyalın pǝrtövündǝn mehrü mǝh mǝndǝn çırağ istǝr. 

 

Gözü surǝt görǝn, mǝnidǝn agah olmayan qafil 

Əgǝr vǝsl istǝsǝ, bir korǝ bǝnzǝr kimi, çırağ istǝr. 

 

Nǝsimi-sübhdǝn hǝr gün sǝri-kuyin sorar Qövsi, 

Su qafil öz evinin hǝm yolün bilmǝz, sorağ istǝr. 

 

 

* * * 

 

Mǝn istǝmǝnǝm dǝrdimi cananǝ desinlǝr, 

Əhvalımı ol zülfi-pǝrişanǝ desinlǝr. 

 

Ol Leyliyǝ qurban oluram mǝn tǝhi-dildǝn, 

Qoy bir neçǝ bitǝh mǝnǝ divanǝ desinlǝr. 

 

Pǝrvanǝ yaxar var-yoxunu bir oda yetsǝ, 

Razı deyilǝm kim, mǝnǝ pǝrvanǝ desinlǝr. 

 

Onlar ki, deyirlǝr bu nǝ fǝryadü fǝğandır, 

Barı bu sözü ol güli-xǝndanǝ desinlǝr. 

 

Dilǝr tökǝrǝm bülbülü pǝrvanǝyǝ Qövsi, 

Ta bir gün olar halımı cananǝ desinlǝr. 

 

 

* * * 

 

Dilim fǝğanilǝvü didǝ qan ilǝn doludur, 

Könül sǝhifǝsi şǝrhü bǝyan ilǝn doludur. 

 

Vurubdur ağzına min qifli-ahǝnin qeyrǝt, 

Hǝnuz sǝqfi-fǝlǝk ǝl-ǝman ilǝn doludur. 

 

Haray kim, nǝ dilim var, nǝ bir dil anlayanım, 

Əgǝrçi ney kimi cismim fǝğan ilǝn doludur. 

 

Əgǝrçi könlümǝ zahirdǝ dǝymǝk asandır, 

Bu çöl kǝmingǝhi şirin-ciyan ilǝn doludur. 

 

Sınıq sǝbudǝ su tutmaz qǝrar, mey durmaz, 

Şikǝstǝ könlümǝ mǝhvǝm ki, qan ilǝn doludur. 

Xumarilǝn mǝni öldürdü saqiyi-birǝhm, 

Sǝbuyi-badeyi-gülrǝng can ilǝn doludur. 

 

Bu bir piyalǝdǝ yarǝb, nǝ sehr edib saqi – 

Ki, üstü badǝ ilǝn, altı qan ilǝn doludur. 

 

Bǝsirǝt ǝhli dǝlil istǝmǝz ki, kövnü mǝkan 

Nişan ilǝn doludur, binişan ilǝn doludur. 

 

Yuvada qönçǝlǝnir ǝndǝlib bǝs ki, çǝmǝn, 

Nǝvayi-Qövsiyi-atǝşzǝban ilǝn doludur. 

 

 

* * * 

 

Lǝli-nabin bilmǝnǝm ruhi-rǝvandır, ya nǝdir? 

Sǝrv qǝddin mǝddi-ömri-cavidandır, ya nǝdir? 

 

Bilmǝnǝm, ey sǝbzi-tǝhgülgun mǝnǝ mǝnzur olan, 

Qaşü gözdür, ya lǝbi-şǝkkǝrfǝşandır, ya nǝdir? 

 

Xǝlq derlǝr var dǝhan ilǝ miyanın, söylǝ kim, 

Əsli vardır, doğrumu sözdür, yalandır, ya nǝdir? 

 

Piçü tabǝ bir nǝhani nüktǝ salmış alǝmi, 

Hiç kim bilmǝz kim ol, muyi-miyandır, ya nǝdir? 

 

Bağrımı bir kan edǝn vardır, deyil mǝlum kim, 

Sǝn özünsǝn, ya sözündür, ya dǝhandır, ya nǝdir? 

Var bir bidad edǝn üşşaqǝ, amma bilmǝnǝm, 

Bǝxtdir, ya çǝrx, ya dövri-zǝmandır, ya nǝdir? 

 

Mur tǝk hǝrçǝnd öldürmǝk mǝni asan olur, 

Axır ey bidadgǝr ol dǝxi qandır, ya nǝdir? 

 

Keçdi ömrüm bu çǝmǝndǝ açmadım göz ta bilǝm – 

Kim bahar ǝyyami, ya fǝsli-xǝzandır, ya nǝdir? 

 

Yaxşılar birlǝ yaman başlarsan ey naz afǝrin, 

Heç demǝzsǝn kim, bu yaxşıdır, yamandır, ya nǝdir? 

 

Söylǝ Qövsi kim, nǝ verdin ala bilmǝzsǝn ona? 

Sǝnǝdǝn ol bibak alan bir nǝqdi-candır, ya nǝdir? 

 

 

* * * 

 

Fǝğan ki, söz demǝyǝ doğru sözlü yar azdır, 

Şǝbi-siyah çoxu şǝmi-şami-tar azdır. 

 

Bu qǝm ki, var mǝnim cani-natǝvanimdǝ, 

Tamami xǝlq mǝnǝ olsa qǝmküsar azdır. 

 

Giriz çağı süpahi-bǝlavü möhnǝtdǝn, 

Ümid bağlamalı, arxalı hasar azdır. 

 

Hüzur qǝdri bilǝn ǝndǝlibdǝn sor kim, 

Xǝzan bir-iki nǝfǝs çox, yüz il bahar azdır. 

 

Bulunsa yari-vǝfadar qoymanam ǝtǝgin, 

Əlim dilim kimi kutahidir ki, yar azdır. 

 

Vǝfavü mehrdǝ hǝrçǝnd imtiyazın var, 

Hǝnuz ol ki, gǝrǝk yoxdur, ol ki, var azdır. 

 

Bu arizular ilǝ kim ǝhatǝ etdi mǝni, 

Min il muradım ilǝ dönsǝ ruzigar azdır. 

 

Əgǝr şǝrab verirsǝn ayağa dur, saqi – 

Ki, nagüvar çoxü abi-xoşgüvar azdır. 

 

Əgǝrçi bülbülǝm, amma bahar üçün Qövsi, 

Gözümdǝ hǝsrǝtü gönlümdǝ xar-xar azdır. 

 

 

* * * 

 

Alǝmdǝ bu gün aşiqi-xunincigǝr azdır –  

Kim, xuni-cigǝr qǝdri bilǝn simibǝr azdır. 

 

Çoxdür hǝvǝs ǝrbabi, vǝli aşiqi-sadiq 

Azdır, necǝ kim, nǝğmeyi-tǝr çox, ǝsǝr azdır. 

 

Ey sinǝ verǝn qülzumi-xunxarinǝ eşqin, 

Ğur et ki, bu dǝryada sǝdǝf çox, göhǝr azdır. 

 

Ol kuy sorağında verir xüld nişanın, 

Vaizdǝ, sözün doğrusu, doğru xǝbǝr azdır. 

 

Mǝndǝn dilǝ hǝrgah kǝbab istǝsǝ könlün, 

Hǝrçǝnd bu bitabidǝ, saqi, cigǝr azdır. 

Gǝr olsa sözü mehrü vǝfanın özü olmaz, 

Dünya doludur laf ilǝ, amma hünǝr azdır. 

 

Ney dǝxi hǝzin nalǝ ilǝ bağrımı doğrar, 

Guya dili-bimar verǝn dǝrdi-sǝr azdır. 

 

Əndişeyi-tufan çox olur bǝhrdǝ amma, 

Sǝn lǝngǝri-tǝslim ǝlǝ alsan, xǝtǝr azdır. 

 

Ol çeşmi-siyah mǝsti görǝn kimsǝ bilir kim, 

Qövsi kimi sahibdilü baliğnǝzǝr azdır. 

 

 

* * * 

 

Nola gǝr könlümdǝ eşqi-nalǝfǝrma gizlǝnir, 

Bu könül bir qǝtrǝdir kim, onda dǝrya gizlǝnir. 

 

Aşiqi-pakizǝ gövhǝr sinǝsindǝ xuni-dil, 

Gizlǝnir, gǝr pǝrdeyi-minada sǝhba gizlǝnir. 

 

Bǝrq ǝbr altında pünhan qalmağı mümkün deyil, 

Naleyi-atǝş inan, sinǝmdǝ bica gizlǝnir. 

 

Dǝrd ǝlindǝn dudi-ahim çün fǝlǝk peymalǝnir, 

Yaşınır xurşidi-tabanü Mǝsiha gizlǝnir. 

 

Durmayan, oturmayan xǝlq ilǝ bilmǝz kim, neçin 

Yer üzündǝn qaçıban göylǝrdǝ İsa gizlǝnir. 

Balü pǝrsiz bülbülǝm, mümkünmüdür görmǝk mǝni – 

Kim, yuvamın xarü xaşakında ǝnqa gizlǝnir. 

 

Bir pǝri peyvǝstǝ vardır, şişǝsindǝ Qövsinin, 

Sǝngidil bütlǝr gözündǝn sanma bica gizlǝnir. 

 

 

* * * 

 

Günüm gecǝm kimi peyvǝstǝ qarǝdir sǝnsiz, 

Gözüm çırağı, gözüm hiç karǝdir sǝnsiz. 

 

Cahanda rǝml ilǝ gǝnc axtaran hǝris kimi, 

Mǝnim tamam işim istixarǝdir sǝnsiz. 

 

Sǝninlǝ hǝm bu imiş qismǝtim, sanırdım kim, 

Mǝnǝ nǝsib dili-parǝ-parǝdir sǝnsiz. 

 

Əcǝb ki, mǝrhǝmi-kafur vǝsl ilǝn bitsin, 

Bu növ kim, cigǝrim başı yarǝdir sǝnsiz. 

 

Nǝdǝn bu Qövsiyi-mǝhcur yanmasın gecǝlǝr – 

Ki, hǝr sitarǝ ona bir şǝrarǝdir sǝnsiz. 

 

 

* * * 

 

Zǝfilǝ gǝrçi qönçǝlǝnibdir sitarǝmiz, 

Əflak xǝrmǝninǝ vurar od şǝrarǝmiz. 

 

Qaş ilǝ göz dilini bilǝn ǝhli-dil bilir – 

Kim, bir kitab söz başıdır hǝr işarǝmiz. 

 

Aylar keçǝr ki, şǝmi-visalini bulmanız, 

Bu il bizi nǝ günlǝrǝ saldı sitarǝmiz. 

 

Hǝr bǝxyǝnin gözü bizǝ bir çeşmi-zǝxmidir, 

Tutdum ki, bǝxyǝ etmǝk ilǝ bitdi yarǝmiz. 

 

Bülbüllǝrǝ xǝzanda verin mücdǝ kim, tutar 

Gül yarpağı yerin cigǝri-parǝ-parǝmiz. 

 

Zinhar bǝxyǝsini çox incitmǝ kirpiyin, 

Dönmǝz qılınclarilǝ üzündǝn nǝzarǝmiz. 

 

Gǝr yar sǝrgiran ola, gǝr çǝrx biaman, 

Biçarǝlikdǝn özgǝ nǝdir dǝxi çarǝmiz. 

 

Gǝr lalǝ bitsǝ qǝbrimiz üstündǝ razıyız, 

Yarǝb ki, bitmǝsin bu bizim qanlı yarǝmiz. 

 

Qövsi, ǝgǝrçi eylǝmǝdin ǝrzi-hal ona, 

Bǝsdir bizǝ gǝr anlayan olsa işarǝmiz. 

 

 

* * * 

 

Hǝrçǝnd qǝmi-eşqi nǝhan eylǝmǝk olmaz, 

Fǝryad ki, fǝryadü fǝğan eylǝmǝk olmaz. 

 

Tǝlx eylǝridim göz yaşı ilǝ meyi-nabi, 

Əhbabǝ bu qan olmuşu qan eylǝmǝk olmaz. 

Hǝrçǝnd edǝr göz görǝ risva mǝni ağzın, 

Heç nǝstǝ bu mǝhcubǝ güman eylǝmǝk olmaz. 

 

Ol navǝki, ey sineyi-suzanım ǝritdin, 

Yaxşılara bidǝrd yaman eylǝmǝk olmaz. 

 

Ta olmaya su, nǝqdi-dilü cani mühǝqqǝr, 

Ol sǝrvin ayağına rǝvan eylǝmǝk olmaz. 

 

Nola ki, lǝbi-lǝlinǝ canın verǝ Qövsi, 

Can Tǝrkini, ey cani-cahan eylǝmǝk olmaz. 

 

 

* * * 

 

Şikǝstǝ könlümü sübhi-visali-yar açmaz, 

Neçün ki, qönçeyi-tǝsviri növbǝhar açmaz. 

 

Mǝnǝ dedin ki, tǝsǝlli verir gül ol üzdǝn, 

Yeri ki, könlümü neyrǝngi-ruzigar açmaz. 

 

Açıldı zǝr xǝsü xarin dili, fǝğan ki, hǝnuz, 

Bu bülbülün dilini cövşi-növbǝhar açmaz. 

 

Qǝfǝsdǝ balü pǝrim varı sındı cövhǝr tǝk, 

Niqabin üzdǝn ol ayinǝyi-bahar açmaz. 

 

Qǝmindǝ şeştǝrǝ düşdüm, ǝdǝm qapısını hǝm, 

Mǝnǝ mürüvvǝt edib çǝrxi-bǝdqumar açmaz. 

Göyǝrdi riki-rǝvan, neylǝyim, mǝgǝr yarǝ –  

Ki, danǝmin girehin ǝbri-növbahar açmaz. 

 

Nǝ gündür ol ki, sǝnin hǝsrǝtindǝ ǝbri-bahar, 

Mǝnǝ tǝrǝhhüm edib, çeşmi-ǝşkibar açmaz. 

 

Vara-vara bǝdǝnim göz-göz oldu dam kimi, 

Hǝnuz ayağımı zǝnciri-intizar açmaz. 

 

Gözüm, haçan açılır ağzı bülbülün sǝnsiz –  

Ki, qönçǝnin dilini cövşi-növbǝhar açmaz. 

 

Gireh açılmaz imiş bir ǝl ilǝ, ǝfğan kim, 

Könül dügünlǝrini çǝrx açarsa, yar açmaz. 

 

Rǝqib çün gǝlir ol kuyidǝn, ǝcǝbdir kim, 

Tutulmuş öylǝ kim, ağzını zülfüqar açmaz. 

 

Zǝbanım açmaq üçün açma ey rǝqib ağzın –  

Ki, qönçǝ qiflini növki-kǝlidi-xar açmaz. 

 

Bugün mǝnim gözü könlümdǝn ayrı dövri-fǝlǝk 

Nǝ qapı ola ki, leyl örtmǝzü nahar açmaz. 

 

Deyin mǝnim pǝrü balimdǝn özgǝ gülşǝndǝ, 

Nǝ qönçǝdir ki, xǝzan tökmǝzü bahar açmaz. 

 

Sözümü yar nǝ bilsin ki, bu şikǝstǝ zǝban, 

Onunla söz başı hǝm açsa, ol ki, var açmaz. 

 

Qarınca öz qǝdǝrincǝ vurar, yıxar, dağıdar, 

Haman mǝnim ǝlimi dövri-ruzigar açmaz. 

 

Baxa-baxa qalaram şǝm tǝk qiyamǝtdǝk. 

Əgǝr mǝnim dilimi mürvǝt ilǝ yar açmaz. 

 

Dönǝ-dönǝ mǝni ha, ey sǝpǝnd yandırdın, 

Mǝgǝr mǝnim dilim ol atǝşin üzar açmaz. 

 

Əgǝrçi nalǝ ilǝ açdı min könül Qövsi, 

Fǝğan ki, ney kimi öz üqdǝsi ki, var açmaz. 

 

Fǝğan ki, bir gecǝ ey mah, şǝm tǝk Qövsi, 

Sǝnin camalına çeşmi-ümidvar açmaz. 

 

Ki, munca açmazü açmaz fǝsanǝdir Qövsi, 

Nǝ müşkül ola cahanda ki, girdigar açmaz. 

 

 

* * * 

 

Möhnǝtimdǝn mǝnim ol mǝst xǝbǝrdar olmaz, 

Özü öz daminǝ sǝyyad giriftar olmaz. 

 

Nǝ qǝdǝr uymuş ola düşmǝni-dirin yeydir, 

Qara bǝxtim yuxudan şükr ki, bidar olmaz. 

 

Zahirǝn kim gözü görmǝz fǝlǝki-xunxarın,  

Mǝni bu gündǝ görǝn böylǝ sitǝmkar olmaz. 

 

Ey rǝqib, eylǝmǝz iqbal sǝnǝ könlüm alan, 

Yusifi hiçǝ alan divǝ xridar olmaz. 

Olmadım bağıda bülbüllǝr ilǝ hǝmdǝstan, 

Bǝli, söz anlayana cürǝti-göftar olmaz. 

 

Xarlıqdan çǝkinǝn çǝksin özündǝn ǝtǝgin –  

Kim, olan öz gözünǝ xar, dǝxi xar olmaz. 

 

Eşq, pǝrvanǝ nǝ sözdür bu ki, aşiq, Qövsi, 

Can verir öylǝ ki, cananı xǝbǝrdar olmaz. 

 

 

* * * 

 

Yan eşqilǝ kim, eşqdǝ nöqsü zǝrǝr olmaz, 

Ol bǝhrdǝ tufan olur, amma xǝtǝr olmaz. 

 

Didarına ǝzbǝs ki, gözüm xǝstǝ cigǝrdir, 

Dǝryalǝr ilǝ damǝni-mucgani tǝr olmaz. 

 

Pǝrva edǝrǝm tiğ ilǝ gǝr başıma düşsǝ, 

Hǝrçǝnd ki, aşiqdǝ dil olmaz, cigǝr olmaz. 

 

Şǝbnǝm nola gǝr güllǝrǝ iqbal edǝ sǝnsiz, 

Hǝr dideyi-tǝr sahibi sahibnǝzǝr olmaz. 

 

Gǝr meyli-kǝbab etsǝ gözüm nǝrgisi-mǝstin, 

Kimdir ki, od olmaz, nǝmǝk olmaz, cigǝr olmaz. 

 

Hǝrçǝnd qulaq tutmaya kimsǝ sǝnǝ ey ney, 

Sǝn nalǝvü ah et ki, ǝsǝr biǝsǝr olmaz. 

Qövsi nǝ gedirsǝn sǝri-kuyindǝ özündǝn, 

Aşiqdǝ sǝri-seyrü hǝvayi-sǝfǝr olmaz. 

 

 

* * * 

 

Ney kimi girdarımız bǝndindǝdir göftarımız, 

Qulluğa bel bağlamaqdır qövlümüz, iqrarımız. 

 

Ey tǝbibi-xırdǝbin, gǝr dǝrdimiz çoxdur, vǝli, 

Əhli-halız, bir işarǝtdir bizim göftarımız. 

 

Tökmǝniz üz suyunu dünyavü mafiha üçün, 

Sikkǝmiz vardır ǝgǝr, yoxdür bizim dinarımız. 

 

Gǝnci-bad-avǝr kimi, ey ney, bu viyran dǝhrdǝ, 

Gǝrçi bimiqdarıq, amma haqq bilir miqdarımız. 

 

Gǝrçi yoxdur naleyi-mǝstanǝmiz bülbül kimi, 

Biz xǝrabǝt ǝhliyiz, olmaz bizim hüşyarımız. 

 

İntizari-bimürüvvǝt etdi viyran sǝbr evin, 

Bilmǝnǝm neçin unutmuşdur bizi memarımız. 

 

Rǝngi-zǝrdü ǝşki-sürxü bizdǝn al biyna isǝn, 

İmtǝhan lazım deyil, çün arıdır dinarımız. 

 

Cövhǝri-puşidǝmiz ayinǝ bağrın ab edǝr, 

Çohrǝdǝn Qövsi bizim arıtsalar cǝngarımız. 

* * * 

 

Olur hǝrçǝnd can şirin, vǝli canan yerin tutmaz, 

Bir-iki üç nǝfǝs bir ömri-cavidan yerin tutmaz. 

 

Mǝni bülbüllǝr ilǝ bir tutan bidǝrd bilmǝzmi –  

Ki, yüz min bülhǝvǝs bir aşiqi-heyran yerin tutmaz. 

 

Meyi-gülgun, şǝbi-hicran nǝ keyfiyyǝt verir, saqi –  

Ki, sǝnsiz çeşmeyi-heyvan bir ovuc qan yerin tutmaz. 

 

Əgǝr yüz min xiyaban şaxi-gül sǝbz olsa gülşǝndǝ, 

Biri, ey bağiban, ol sǝrvi-xoşcövlan yerin tutmaz. 

 

Nǝ hasil möhnǝt artırmaq, nǝ lazım dǝrdi-sǝr çǝkmǝk, 

Tǝbib, ol dǝrdi-bidǝrman mǝgǝr dǝrman yerin tutmaz. 

 

Könül hǝrçǝnd aliqǝdr olursa, mehrin ǝladır, 

Sǝdǝf ğǝltan hǝm olsa, kövhǝri-ğǝltan yerin tutmaz. 

 

Sǝnǝ ǝrzani Qövsi ağız açmaq, gülmǝk, açılmaq – 

Ki, yüz mǝrhǝm mǝnim zǝxmimdǝ bir peykan yerin tutmaz. 

 

 

* * * 

 

Yüz hüsn dilü dideyi-heyranǝ yetişmǝz, 

Yüz gǝnc hǝqiqǝtdǝ bu viranǝ yetişmǝz. 

 

Yüz bağü bahar olsa mǝnim könlüm açılmaz, 

Fǝryadıma ta naleyi-mǝstanǝ yetişmǝz. 



 
 
 
 
 
 
 

www.ocaq.net 
 
 
 
 
 

30 

 

Ol atǝşi-suzanǝ nǝ hasil yavuq olmaq, 

Ta yanmaya mǝqsuduna pǝrvanǝ yetişmǝz. 

 

Ey bülbüli-nadan, bu nǝ ahü nǝ fǝğandır – 

Kim, bir yerǝ fǝryadi-zǝifanǝ yetişmǝz. 

 

Gǝr yetmǝsǝ bülbül mǝnǝ, ey gül ǝcǝb olmaz – 

Kim, şaxi-gül ol sǝrvi-xuramanǝ yetişmǝz. 

 

Bimǝrd mǝnǝ mücdeyi-dǝrman nǝ verirsǝn, 

Qoy mǝn ölüm ol dǝrdǝ ki, dǝrmanǝ yetişmǝz. 

 

Ey ǝbri-tünükmayǝ mǝni sanma tühi-dǝst – 

Kim, bǝhri-göhǝr dideyi-giryanǝ yetişmǝz. 

 

Dünyaya hǝris olma, unut ǝql mǝaşın – 

Kim, mur bu vadidǝ Süleymanǝ yetişmǝz. 

 

Ol çeşmi-siyahmǝsti görǝn kimsǝ bilir kim, 

Yüz tiri-qǝza navǝki-mücganǝ yetişmǝz. 

 

Gǝr yandıra öz varını pǝrvanǝ rǝvadır, 

Hǝrçǝnd ki, firdövsi Sifahanǝ yetişmǝz. 

 

Tǝbriz açar könlümü, Qövsi, gǝr açılsa, 

Hǝrçǝnd ki, firdövsi Sifahanǝ yetişmǝz. 

 

 

* * * 

Aldı mǝndǝn aqibǝt can nǝqdin ol ǝyyar göz, 

Zalimü xunriz mücgan, kafǝri-xunxar göz. 

 

Eylǝ kim mǝn bir zaman sǝndǝn götürmǝn könlümü, 

Lütf qıl mǝndǝn götürmǝ sǝn dǝxi zinhar göz. 

 

Ey deyǝn kim, xǝlq ilǝ xǝndan gǝrǝkdir adǝmi, 

Mǝn tutum kim, güldüm-açıldım, vǝli ağlar göz. 

 

Neylǝsin gǝr giryeyi-pünhanǝ mǝşğul olmasın, 

Çünki qalmış sǝnsiz, ey göz mǝrdümü, bikar göz. 

 

Dǝrd çǝkmişlǝr bilirlǝr ǝhli-dǝrdin halını, 

Vǝchi-oldur kim, tǝbibimdir mǝnim bimar göz. 

 

Getmǝnǝm meyxanǝdǝn ta cami-mey gǝrdişdǝdir, 

Olmanam hüşyar saqi, olmadan hüşyar göz. 

 

Kimsǝ olmaz böylǝ qan sǝrxoş şǝrabi-nabidǝn, 

Qan ilǝ guya siyah mǝst olmuş ol, xumar göz. 

 

Bir işarǝtdir sipehrin sabitü sǝyyari kim, 

Şamlǝr Qövsi gǝrǝkdir sübhǝtǝk bidar göz. 

 

Bu haman rǝna qǝzǝldir ki. Nǝvai söylǝmiş: 

«Sürmǝgun tünlǝrdǝ hicran şami tut bidar göz». 

 

 

* * * 

 

Görmǝnǝm bir hǝmnǝfǝs ta eylǝyim izhar söz, 

Yoxsa kim, ney tǝk mǝnim sinǝmdǝ hǝm çox var söz. 

 

Doğru söz hǝr kimsǝyǝ tǝsir edǝr, naseh, vǝli, 

Aşiqi mǝst eylǝrü aqillǝri hüşyar söz. 

 

Sǝrfǝsizdir gövhǝri İsrafilǝ sǝrf eylǝmǝk, 

Ta zǝrurǝt düşmǝyincǝ söylǝmǝn zinhar söz. 

 

Hikmǝt ögrǝn, uyma hǝr ǝfsanǝyǝ zinhar kim, 

Hǝm yuxunu artıq eylǝr, hǝm qılır bidar söz. 

 

Mǝn onunçün göz götürmǝm çeşmi-mǝstindǝn onun – 

Kim, mükǝrrǝr andırır ima ilǝ bimar söz. 

 

Dideyi-binurdir tǝsirsiz göftar kim, 

Gövhǝri-qǝltan ǝsǝrdir, ǝbri-gövhǝrbar söz. 

 

Bülhǝvǝs nǝzzarǝsindǝn mǝn dǝ fǝryad etmǝnǝm, 

Söz bilǝn yanında hǝmvar olsa, nahǝmvar söz. 

 

Acı ağız yey bilir qǝndi-mükǝrrǝr lǝzzǝtin, 

Etmǝsin mǝndǝn diriğ ol lǝbi-şǝkkǝrbar söz. 

 

Hǝr nigahından gözün bir özgǝ mǝni anlanır –  

Kim, pǝrişanü müşǝvvǝş, çox deyir biymar söz. 

 

Heç dil ilǝ şǝm başdan eylǝmǝz pǝrvanǝni, 

Eylǝmǝ zaye mǝnǝ, ey atǝşin rüxsar söz. 

 

Bizǝbanlıq eylǝdi alǝmlǝrǝ risva mǝni, 

Ol rǝviş kim, özgǝlǝr razin qılır izhar söz. 

Gövhǝri-sirabi etmǝzlǝr xǝzǝfdǝn imtiyaz, 

Yoxsa dǝryalǝrcǝ Qövsi qǝtlǝrdǝ var söz. 

 

Han, sözün sǝncidǝ qıl, Qövsi Füzülidǝn eşit: 

«Kim nǝ miqdar olsa ǝhlin eylǝr ol miqdar söz». 

 

 

* * * 

 

Nǝ yalnız mǝndǝ ol sǝrvü-rǝvan ötgǝc rǝvan qalmaz – 

Ki, gǝr mǝn gördüyüm canan gǝlir, heç kimdǝ can qalmaz. 

 

Şǝbi-hicran bu bidad ilǝ gǝr yǝğmayi-can eylǝr, 

Gǝlir bir gün ki, aşiqdǝn gözüm namü nişan qalmaz. 

 

Əgǝr artar bu yüzdǝn günbǝgün eşqin tǝbü tabi, 

Sǝninçün huma mǝndǝn bir avuc üstüxan qalmaz. 

 

Bu il yarǝb, nolur bixaniman bülbüllǝrin halı – 

Ki, heç gülşǝndǝ nalǝm şölǝsindǝn aşiyan qalmaz. 

 

Bu hamı xal vardır yar rüxsarindǝ heyranǝm – 

Ki, gün ta gǝrm olur gülşǝndǝ şǝbnǝmdǝn nişan qalmaz. 

 

Bilirsǝ könlümün halını yüz bitablıq qılsam, 

Mǝnim tǝqsirimǝ ǝlbǝttǝ ol arami-can qalmaz. 

 

Nǝ babǝt var tutar Qövsi kimi damǝnın, ǝl çǝkmǝz, 

Mǝnim müşti-ğübarım yerdǝ, ey sǝrvi-rǝvan qalmaz. 

* * * 

 

Gǝrçi qoymaz çǝkmǝyǝ kamimcǝ dövran bir nǝfǝs, 

Mǝn haman nuş eylǝrǝm mey bir nǝfǝs, qan bir nǝfǝs. 

 

Çox şǝrǝrlǝr var ki, işlǝr bǝrqi-bizinhar işin, 

Yandırır bir ömr hǝrçǝnd olsa hicran bir nǝfǝs. 

 

Ey ki, daim badeyi-gülrǝngidǝn sirabsǝn, 

Nǝşǝ istǝrsǝn mǝnimlǝn içgilǝn qan bir nǝfǝs. 

 

Ey nǝsimi-nalǝ ol xunxar gǝlmǝk çağıdır, 

Eylǝmǝ övraqi-tǝrkibim pǝrişan bir nǝfǝs. 

 

Şǝmǝ hǝrdǝm yandın, ey pǝrvanǝ, gördün lǝzzǝtin, 

İmtahan üçün bizim odlara hǝm yan bir nǝfǝs. 

 

Göz yumub açınca vari tarü pudim yandırır, 

Ah ǝgǝr iqbal edǝ ol bǝrqi-cövlan bir nǝfǝs. 

 

Özgǝlǝr ney tǝk edǝrlǝr nalǝlǝr, fǝryadlǝr, 

Qoy çǝkim mǝn dǝxi ey gǝrduni-gǝrdan bir nǝfǝs. 

 

Gülşǝni-icad içindǝ qönçeyi-tǝsvir tǝk, 

Kim görübdür Qövsiyi-mǝhzunu xǝndan bir nǝfǝs. 

 

 

* * * 

 

Sinǝdǝ könlüm sarayın rövşǝn eylǝr şǝmi-dan, 

Öz ayağı altına hǝrçǝnd işıq vermǝz çırağ. 

 

Ta açarsan ağzını göftarǝ, könlüm açılır, 

Qönçǝni şǝbnǝm kimi bir qǝtrǝ eylǝr tǝrdimağ. 

 

Saqiya, mǝstǝm, ǝlim tutmaz nǝ tǝdbir eylǝyim, 

Ol ki, qismǝtdir yetǝr, amma gǝrǝkdir ǝl-ayağ. 

 

Ərşdǝn ötmǝk gǝrǝk, kuyinǝ yetmǝk gǝrǝk, 

Sǝy qıl ey nalǝ kim, yol sǝbdir, mǝnzil irağ. 

 

Bağlamın zöhd ǝhlinǝ qapısın meyxanǝnin, 

Hörmǝti lazım gǝrǝk, hǝrçǝnd kafirdir qonağ. 

 

Sanma kim, bihudǝ odlandım sǝrapa şǝm tǝk, 

Varisǝm, yandırmışam qǝbrindǝ Mǝcnunun çırağ. 

 

Ta dilim var bu çǝmǝndǝ, ey bahari-arizu, 

Əndǝlibü gül kimi mǝndǝn fǝğan, sǝndǝn qulağ. 

 

Gülüstanǝ ta nǝsimi-kuyin, ey gül getmǝyǝ, 

Qönçeyi-atǝş zǝbanın ağzını açmaz buçağ. 

 

Mǝn ötürdüm dǝrdi-sǝrlǝn nalǝni seylabidǝn, 

Arxa lütfündür mǝnǝ, seylaba dağlardır dayağ. 

 

Nalǝ birdǝm yandırır, birdǝm saçar xakistǝrim, 

Gah olür xamuş, gahi odlanır yeldǝn çırağ. 

 

Nǝrgisi-tǝsviri-heyrandır sǝnǝ çeşmim kimi, 

Lalǝvǝş rǝşk atǝşindǝn olmayımmı sinǝdağ. 

Var ümidim qoymaya peymaneyi-çeşmim tühi, 

Ol ki, xani-rǝhmǝtindǝndir fǝlǝk bir boş çanağ. 

 

Qövsi, ol rǝna qǝzǝlidir Füzulinin bu kim: 

«Ey Füzuli, çǝk ayağ, ol bǝzmdǝn, ya çǝk ǝyağ». 

 

 

* * * 

 

Yoxdür sǝbati fǝsli-gülün ey hǝzar, heyf! 

Bir göz yumub açınca keçǝr novbahar, heyf! 

 

Düşdüm gedǝ-gedǝ iki alǝm bǝlalǝrǝ, 

Bir qatla ol bǝla mǝnǝ olmaz düçar, heyf! 

 

Mǝn dǝxi bir gül olsa idi tǝrzǝban idim, 

Ol novbahar unutdu mǝni, ey hǝzar, heyf. 

 

Bülbül kimi mǝnim dǝxi çox var sözlǝrim, 

Lal oldu qönçǝ tǝk dilim, ey gülüzar, heyf. 

 

Dövri-zaman ǝgǝrçi şǝrǝrbardır bu il, 

Bidǝrddir deyǝn ki, keçǝn ruzigar, heyf. 

 

Meracǝ yetdi gǝrçi sǝbüklük, şikǝstǝlik, 

Olmadım öz muradım ilǝ xakisar, heyf. 

 

Heç kimsǝ dǝrd qǝdrini bilmǝz mǝnim kimi, 

Qǝdrimi bilmǝdin heyif, ey ruzigar, heyf. 

Sǝyyadǝ seyd qǝdrini vǝhşǝt bilindirir, 

Qövsi, mǝn ol kǝmǝndǝ tez oldum şikar, heyf. 

 

 

* * * 

 

Nalǝ ilǝ sızlaram hǝrgah musiqar tǝk, 

Çǝngsiz ahǝngi-gǝrdun şiyvǝn eylǝr tar tǝk. 

 

Bir söz ilǝ naleyi-mǝzluma vermǝzlǝr cavab, 

Kaş olaydı bağrı sǝngindillǝrin kuhsar tǝk. 

 

Nöqteyi-xalin tamaşasında ey köz mǝrdümi, 

Durmuşam bir yerdǝvü sǝrkǝştǝyǝm pǝrgar tǝk. 

 

Eylǝrǝm, zahid, ibadǝt rövzeyi-rizvan üçün 

Bir nǝhalı var isǝ ol sǝrvi-xoşrǝftar tǝk. 

 

Öz diyarından könüllǝr mülkü bǝs hǝrdǝm neçün 

Çalü-çap eylǝr xǝyalın yağiyi-xunxar tǝk. 

 

Mǝhv olur xurşid rüxsari-ǝrǝqnakin görüb, 

Mǝrdümi-çeşmimlǝ ǝşkim sabitü sǝyyar tǝk. 

 

Gövhǝri-siyrab Qövsi istǝr isǝn dǝhrdǝ, 

Hǝr xǝsü xaşakǝ qatlan bǝhri-lǝngǝrdar tǝk. 

 

 

* * * 

 

Eşq dǝryadil mǝnim könlümdǝ pünhan olsa yey, 

Gǝnci-gövhǝr mǝnzili hǝrçǝnd viyran olsa yey. 

 

Eylǝmǝz biqǝdr aşiq könlünü bitablıq, 

Gövhǝri-siyrab hǝr miqdar ğǝltan olsa yey. 

 

Ey dǝmadǝm çeşmi-pürxunimdǝn ikrah eylǝyǝn, 

Hǝr qǝdǝr kim, ǝbri-göbhǝrbar giryan olsa yey. 

 

Namünasibdir bitirmǝk zǝxmi-peykanın sǝnin, 

Qönçeyi-ümmidiniz açılsa, xǝndan olsa yey. 

 

İnqilabi-dǝhrdǝn agah olan arif bilir, 

Tǝxtü tacindǝn cahanın bǝndü zindan olsa yey. 

 

Çünki mǝn göz açmanam, gǝr tirǝruz istǝr mǝni, 

Pǝrdeyi-çeşmimdǝ ol xurşid pünhan olsa yey. 

 

Hǝr zaman kuyindǝ Qövsi nalǝsin eyb etmǝ kim, 

Öylǝ bülbül, böylǝ gülzar içrǝ nalan olsa yey. 

 

 

* * * 

 

Əsiri-eşq olana daim odlu dağ gǝrǝk, 

Sǝbahǝtǝk gecǝlǝr xǝstǝyǝ çırağ gǝrǝk. 

 

Mǝnimlǝ tanrı üçün sözdǝ ixtisar et kim, 

Uzun fǝsanǝyǝ, vaiz, dilü dǝmağ gǝrǝk. 

 

Gǝrǝk cahanda hǝmin yarü kuyi-yar mǝnǝ, 

Nǝçük ki, bülbülǝ gül, bağibanǝ bağ gǝrǝk. 

Nǝvayi-nalǝ yolun mǝndǝn öyrǝnir bülbül, 

Vǝleyk gül kimi ol qönçǝlǝb qulağ gǝrǝk. 

 

Fǝğan ki, tez yetir ǝncamǝ dustlar, şǝbi-vǝsl, 

Rǝfiq, çox ki, şǝfiq oldu, yol irağ gǝrǝk. 

 

Yetǝr tǝğafül edib böylǝ sǝrgiran etmǝk, 

Əlin tǝsǝddüqü saqi mǝnǝ ǝyağ gǝrǝk. 

 

Ərinmǝyincǝ könül biyfüruğdir mǝni, 

Söz ilǝ vermǝz işıq, şǝmi-bǝzmǝ yağ gǝrǝk. 

 

Xǝyalilǝ gecǝlǝr piçü tabisǝn, Qövsi, 

Göz açıq oldu nǝ hasil, könül oyağ gǝrǝk. 

 

 

* * * 

 

Getmǝ başın sǝdqǝsi, ey sǝrvi-xoşrǝftar gǝl, 

Getdim ǝldǝn, ey dolanım başına dildar, gǝl! 

 

Gǝldi ǝyyami-baharü şur düşdü alǝmǝ, 

Gǝl nǝ durmusan dǝxi, ey saqiyi-xunxar gǝl! 

 

Natǝvanlıqdan yaman düşdüm mǝni bidǝstü pa, 

Gǝl ǝlimdǝn tut, ayağın sǝdqǝsi, ey yar gǝl! 

 

Qönçǝyǝ pǝrvanǝtǝk bülbül dönüb tǝkrar edǝr - 

Kim, yerin boşdur sǝnin, ey şǝmi-gülrüxsar gǝl! 

 



 
 
 
 
 
 
 

www.ocaq.net 
 
 
 
 
 

40 

Can nisar etmǝkdǝ bir ömr intizarın çǝkmişǝm, 

Ey tǝbibi-bimürüvvǝt ta hǝyatın var gǝl! 

 

Nalǝsindǝn dǝrdi-sǝr çǝkdin müdara eylǝdin, 

İndi kim dildǝn düşübdür Qövsiyi-bimar, gǝl! 

 

 

* * * 

 

Kuyindǝ Xizr dideyi-bidardır, könül, 

Tofiq yardır ona kim, yardır, könül. 

 

Hansı dil ilǝ kimsǝ könül vǝsfin eylǝyǝ - 

Kim, hǝr qǝdǝr desǝn, demǝsǝn vardır, könül. 

 

Bihuşilǝr tǝǝmmülü hüşyarǝ bǝnzǝmǝz - 

Kim, bixǝbǝrliyincǝ xǝbǝrdardır, könül. 

 

Çox iztirab kuyinǝ getmǝkdǝ eylǝmǝ, 

Ahǝstǝ ey rǝfiq ki, bimardır könül. 

 

Ey şaxi-gül, sǝnin sǝri-kuyin ǝsiridir, 

Hǝrçǝnd buyi-gül, kimi sǝyyardır, könül. 

 

Qövsi, ayağ gedǝrmi sǝri-kuyi-yaridǝn, 

Ey mürği-pǝrşikǝstǝ, giriftardır, könül. 

 

 

* * * 

 

Baği-cǝnnǝtdǝn ǝgǝr göz yumsa Adǝm, qǝm degil, 

Rövzǝyi-kuyin sǝnin tǝrk eylǝyǝn adǝm degil. 

 

Ey dolanım başına, bilsǝm ki, sǝn qǝmxarsan, 

Yüz qǝmü möhnǝt giribanım tutarsa, qǝm degil. 

 

Eşq dǝrdin, bülhǝvǝs yanında izhar etmǝ kim, 

Hǝr özün bilmǝz bu gǝncin sirrinǝ mǝhrǝm degil. 

 

Şǝbnǝmi ey çeşmeyi-xurşid, gözdǝn qoyma kim, 

Az düşǝr sahibnǝzǝr, hǝrçǝnd aşiq kǝm degil. 

 

Tǝşnǝçeşmǝm mǝn, mǝgǝr könlüm mǝni siyrab edǝ, 

Yoxsa dǝryalar hǝrifi-dideyi-pürnǝm degil. 

 

Hatǝm oldur kim, günahından keçǝr bir mücrimin, 

Alǝmin malü mǝnalından keçǝn Hatǝm degil. 

 

Əl-ayaq çox çalma, tǝslim ol, özün incitmǝ kim, 

Böylǝ mühlik zǝxm, Qövsi, qabili-mǝrhǝm degil. 

 

 

* * * 

 

Xoş abü tabilidir ǝbri-növbǝhar bu il, 

Ümid kim ola kamımca ruzigar bu il. 

 

Bu abiruy ki, gülşǝndǝ var qǝribǝ degil, 

Gǝr olsa nogüli-bixar növki-xar bu il. 

 

Düçar olur mǝnǝ, mǝn hǝm ona düçar oluram, 

Ol ahü gözlüyǝ kim olmuşam düçar bu il. 

Gözümdǝ mǝskǝn edǝr halǝ içrǝ mah kimi, 

Mǝnǝ gözüm işığı vermǝz intizar bu il. 

 

Əgǝrçi bir neçǝ gün xar zǝhmǝtin çǝkdin, 

Vǝli yey oldu günün-gündǝn ey hǝzar, bu il. 

 

Kǝmǝndi-nalǝ ilǝ şirilǝr ǝsirim ikǝn, 

Mǝni bir ahuyi-çin eylǝdi şikar bu il. 

 

Gözüm çırağı, gözüm var kim, vüsulǝ yetǝ, 

Nǝ arizu ki, mǝnim gözlǝrimdǝ var bu il. 

 

Ayağ başǝ çǝkib baş ayağına qoyaram, 

Gözün sǝbukǝşiyǝm, çǝkmǝnǝm xumar bu il. 

 

Nigarxaneyi-çin oldu gözlǝrim, Qövsi, 

Bu abü rǝngilǝ kim, gǝldi növbahar bu il. 

 

 

* * * 

 

Mǝn imtiyaz mǝscidü meyxanǝ bilmǝnǝm, 

Yǝni ki, qeyri-saqiyü peymanǝ bilmǝnǝm. 

 

Lal eylǝmiş mǝnim dilimi heyrǝt, ey sǝba, 

Bülbül sanır ki, naleyi-mǝstanǝ bilmǝnǝm. 

 

Ta bir piyalǝ saqiyi-xunxar vermǝsǝ, 

Yüz kasǝ qan ǝgǝr içǝrǝm, qanǝ bilmǝnǝm. 

Ey Xızr, Eşqi-kuyinǝ yarın apar mǝni - 

Kim, bǝs ki, sǝrxoşam rǝhi-peymanǝ bilmǝnǝm. 

 

Ey şǝm, mǝn ol atǝşi-rüxsarın istǝrǝm, 

Pǝrvanǝtǝk nedim, hǝr oda yanǝ bilmǝnǝm. 

 

Ey nalǝ, söylǝ tanrı üçün handadır könül, 

Viranǝmin yolün mǝni-divanǝ bilmǝnǝm. 

 

Yüz min dil ilǝ dǝrdimi ol zülfi-yarimǝ, 

Sǝn söylǝ, mǝn bu dillǝri ey şanǝ, bilmǝnǝm. 

 

Hǝr yanǝ düşsǝ qiblǝnüma sǝcdǝdir işim, 

Mǝn intixabi-Kǝbǝvü bütxanǝ bilmǝnǝm. 

 

Ey eşq, onun yanında aradan götür mǝni - 

Kim, mǝn özümdǝn özgǝni biganǝ bilmǝnǝm. 

 

Ey bǝrq etmǝdin mǝnǝ bir qatla iltifat, 

Sandın mǝgǝr ki, öz oduma yanǝ bilmǝnǝm. 

 

Seyli-fǝna yetirdi tozun ǝrşǝ könlümün 

Qövsi, hǝnuz mǝn onu viranǝ bilmǝnǝm. 

 

 

* * * 

 

Aşiqǝ sübhi-ümidü şami-hicrandır xǝyal 

Bülbüli-mǝhcurǝ hǝm gül, hǝm gülüstandır xǝyal. 

 

Dǝrd-dǝrmanla tüǝmdurur, ǝgǝr biyna isǝn 

Hǝr qǝdǝr kim, vǝslidir dişvar, asandır xǝyal. 

 

Gah yox yerdǝn açar yüz qǝm niqabın çöhrǝdǝn, 

Gah yüz min dǝrdi-bidǝrmanǝ, dǝrmandır xǝyal. 

 

Hǝr kimin halınca, mǝnzurincǝ, mǝqsudincǝdir 

Gah gǝşti, gah lǝngǝr, gah tufandır xǝyal. 

 

Bilmǝnǝm kim, handayam mǝn, yerdǝyǝm, ya göydǝyǝm 

Pǝs müşǝvǝşdir dimağ, ǝzbǝs pǝrişandır xǝyal. 

 

Əhli-hümmǝt mihmansız qalmağı dişvardır, 

Şükr-lillah kim, gözü könlümdǝ mehmandır xǝyal. 

 

Hǝr nǝ gǝlsǝ aşiqǝ dildaridǝn, dildardır, 

Düşmǝsǝ canan ǝlǝ can çǝkmǝ, canandır xǝyal. 

 

İnsü cinnü divü dǝd vari müsǝxxǝrdir ona 

Zahirǝn kim, xatǝmi-mülki-Süleymandır xǝyal. 

 

Anlayan bir nüqtǝdǝn yüz min kitab anlar sözüm - 

Kim, könül bir qǝtrǝdir, dǝryayi-ümmandır xǝyal. 

 

Zǝrrǝ-zǝrrǝ üzvüm hǝr biri bir yerdǝdir 

Bǝs ki, Qövsi arizu cǝmü pǝrişandır xǝyal. 

 

 

* * * 

 

Ey ki, hǝrgiz sǝhv birlǝ etmǝdin yadım mǝnim, 

Yadın ilǝn xatirimdǝn oldu mǝhv adım mǝnim. 

Könlümü qoydun göz üstǝ oldu viran, dustlǝr, 

Aqibǝt ol rǝxnǝdǝn bu möhnǝtabadım mǝnim. 

 

Sübhi-mǝhşǝr kim-kimǝ pǝrva qılır, hicran günü, 

Nola ölsǝm, yetmǝsǝ bir kimsǝ imdadım mǝnim. 

 

İztirabım qeydi-bimindǝn degil, qorxum budur - 

Kim, çıxa can, olmaya agah sǝyyadım mǝnim. 

 

Tiği tündü dǝstü bazusi qǝvidir heyf kim, 

Eylǝmǝz pǝrva, ötǝr bibak cǝlladım mǝnim. 

 

Ta qǝm artar, ömrüm artar; çıxsa qǝm, canım çıxar, 

Bǝs ki, xu salmış qǝmilǝ cani-naşadım mǝnim. 

 

Qamǝtin yadilǝ hǝr gah nalǝvü ah eylǝrǝm, 

Xǝm olub gǝrdun edǝr tǝzimi-fǝryadım mǝnim. 

 

Qanlısıdır könlümün Qövsivü ǝşkim, şahidim, 

Yetdi tiği ğurimǝ, sǝn dǝxi ver dadım mǝnim. 

 

 

* * * 

 

Mǝn mǝst idim, ol mǝstlǝ axır belǝ düşdüm, 

Qıl fikrimi saqi ki, yaman müşkülǝ düşdüm. 

 

Pǝrvanǝvü bülbül kimi bitab degildim, 

Bilmǝn nǝçin oddan-oda, dildǝn-dilǝ düşdüm. 

Qüdsilǝrilǝ alǝmi-ǝqdǝsdǝ gǝzǝrkǝn 

Yarǝb, neylǝmişdim ki, bu abü kilǝ düşdüm. 

 

Nacinslǝrin söhbǝtini mǝndǝn eşit kim, 

Mǝn bir neçǝ gün, bir neçǝ hüşyar ilǝ düşdüm. 

 

Ol kuyi dedin tǝrk elǝyim tǝrki-sǝr etdim, 

Çün öz gücüm ilǝ belǝ durdum, belǝ düşdüm. 

 

Mǝcnun olub ol Leyliyi-alǝm tǝlǝbindǝ, 

Evdǝn-evǝ, çöldǝn-çölǝ, eldǝn-elǝ düşdüm. 

 

Sordu ki, mǝnim dǝrdimǝ Qövsi necǝ düşdün, 

Baş qoydum ayağına ki, saqi, belǝ düşdüm. 

 

 

* * * 

 

Aşiqǝm mǝn, dövlǝtü malü mǝnali neylǝrǝm, 

Bǝrgü bǝrdǝn yummuşam göz, şaxü bali neylǝrǝm? 

 

Yey gǝlir bir qönçeyi-mǝstur yüz güldǝn mǝnǝ, 

Yar sahib-dil gǝrǝk, sahib-cǝmali neylǝrǝm? 

 

Handa olsam buyi-gültǝk rövzeyi-kuyindǝyǝm, 

Namǝvü peyğam üçün badi-şimali neylǝrǝm? 

 

Sǝbzǝlǝr üstündǝ şǝbnǝmdǝn Dolubdur gözlǝrim, 

Hüsni-mǝni istǝrǝm, mǝn xǝttü xali neylǝrǝm. 

 

İstǝrǝm vǝslin ki, yarın aşina olmaz mǝnǝ, 

Gǝr xǝyalın ram ola, bǝzmi-visali neylǝrǝm? 

 

Sǝn nǝfǝs çağ eylǝ, ey ney, gǝr usandın nalǝdǝn, 

Mǝn hǝvayi-kuyi-eşqǝm, etidali neylǝrǝm? 

 

Gǝr verirsǝn dövlǝti-didari-canan var fǝlǝk, 

Yoxsa mǝn mehmani-fǝqrǝm mülkü mali neylǝrǝm? 

 

Taru-pudi alǝmin ǝfsanǝvü neyrǝng imiş, 

Mǝn bu batil xabi-bihasil xǝyali neylǝrǝm? 

 

Lǝzzǝti-didardǝn Qövsi mǝnǝ heyrǝt yetǝr, 

Əldǝ ta ayinǝ var abi-zülali neylǝrǝm? 

 

 

* * * 

 

Cismi-zarımdan mǝnim hicran nǝ istǝr bilmǝnǝm, 

Bu sınıq gǝştidǝn ol tufan nǝ istǝr bilmǝnǝm? 

 

Mǝndǝ yox hiç arizu, könlüm haman bitabdır, 

Zǝxm yoxdur, sinǝdǝ peykan nǝ istǝr bilmǝnǝm? 

 

Çeşmi-xunxarın sǝnin cismimdǝ çün qan qoymadı, 

Qanı dolmuş dideyi-giryan nǝ istǝr bilmǝnǝm? 

 

Kasǝ-kasǝ qan verir şükr eylǝyib nuş eylǝrǝm, 

Dǝxi mǝndǝn gǝrdişi-dövran nǝ istǝr bilmǝnǝm? 

 

Hǝr nǝ var alǝmdǝ bir-birdǝn betǝr sǝrgǝştǝdir, 

Qǝtrǝ ümman axtarır, ümman nǝ istǝr bilmǝnǝm? 

Lalǝ istǝr dağına mǝrhǝm nǝsimi-sübhdǝn, 

Ağız açmış qönçeyi-xǝndan nǝ istǝr bilmǝnǝm? 

 

Aşiqin zǝnciri tari-zülfü kakildǝn gǝrǝk, 

Rişteyi-zünnaridǝn Sǝnan nǝ istǝr bilmǝnǝm? 

 

Can çü canan malıdır, bǝs dǝxi mǝndǝn dustlar, 

Can nǝ istǝr bilmǝnǝm, canan nǝ istǝr bilmǝnǝm? 

 

Gövhǝri-qǝltan gözü taci-bülǝndǝxtǝrdǝdir, 

Qǝtreyi-gümnam sǝrgǝrdan nǝ istǝr bilmǝnǝm? 

 

Qaşi yayından onun yarǝb, bu hamı qürbilǝ, 

Navǝki-bǝrgǝşteyi-mücgan nǝ istǝr bilmǝnǝm? 

 

Ey dǝmadǝm eylǝyǝn tǝklifi-mǝscid Qövsiyǝ, 

Aşiqi-bitabdǝ iman nǝ istǝr bilmǝnǝm? 

 

 

* * * 

 

Ey biqǝrar, sinǝdǝ neştǝrmisǝn, nǝsǝn? 

Peykanmısan, könülmüsǝn, ǝxgǝrmisǝn, nǝsǝn? 

 

Bir dǝm sǝni ol atǝşi-rüxsar yaqmadı, 

Sǝn ey hicab, sǝddi-Skǝndǝrmisǝn, nǝsǝn? 

 

Rǝhm eylǝmǝz fǝğanına ol dilrüba, könül 

Sǝn gǝbrimi, firǝngimi, kafǝrmisǝn, nǝsǝn? 

Hiç kimsǝ sǝndǝ eylǝmǝz iqlab kimsǝyǝ, 

Ey kuyi-yar ǝrseyi-mǝhşǝrmisǝn, nǝsǝn? 

 

Mǝhv etdi cavidan mǝni şirin tǝkǝllümün, 

Ey lǝli-yar, çeşmeyi-kövsǝrmisǝn, nǝsǝn? 

 

Hǝrdǝm bir özgǝ surǝtilǝ bağladın gözüm, 

Ey abü rǝngi-hüsn, füsungǝrmisǝn, nǝsǝn? 

 

Bir nalǝ nalǝmilǝ hǝmahǝng etmǝdin, 

Ey ǝndǝlib, lalmisǝn, karmısǝn, nǝsǝn? 

 

Ey qanlı dağ, açılmadın, ǝfsürdǝlǝnmǝdin, 

Tǝsviri-bǝrgi-laleyi-ǝhmǝrmisǝn, nǝsǝn? 

 

Hǝrçǝndi yandın odlara, Qövsi, usanmadın 

Axır sǝn ey, od evli Sǝmǝndǝrmisǝn, nǝsǝn? 

 

 

* * * 

 

Mǝni yalqızladı dǝrdü bǝlayi-yar bir yandan, 

Süpehr ǝndişǝsi bir yandanü ǝğyar bir yandan. 

 

İki yandan vurarsan tiğ bǝs neçün bülǝnd olmuş, 

Sǝdayi-afǝrin bir yandanü zinhar bir yandan? 

 

Mǝni tǝklif edǝn gülzaridǝn sǝhrayǝ bilmǝz kim, 

Tutar damǝnimi gül bir yandanü xar bir yandan. 

 

Kǝşakǝş atǝşindǝ ol kǝbabi-xamisuzǝm mǝn - 

Kim, onu mǝst bir yandan çǝkǝr, hüşyar bir yandan. 

 

Necǝ mǝn olmayım rüsva kim, eylǝr şǝrh ǝhvalım, 

Bir üzdǝn rǝngi-zǝrdü ahi-atǝşbar bir yandan. 

 

Mǝni yandırdı bir yandan nǝvayi-şölǝbari-ney, 

Şǝrabi-takisuzü saqiyi-xunxar bir yandan. 

 

Cünun şǝhbaziyǝm şǝhr ilǝ sǝhra iki balimdir, 

Dǝrü divar bir yandanü kuhsar bir bir yandan. 

 

Binasın könlümün simab edǝrkǝn naşǝkibaliq, 

Tǝğafül birlǝ yığma sǝn, hǝm ol dildar bir yandan. 

 

Bǝsirǝtsizlǝrin tǝnilǝ bağrım dağ ikǝn Qövsi, 

Fǝğan kim, başladılar pǝnd ülülǝbsar bir yandan. 

 

 

* * * 

 

Sızıldar üstüxanim, bilmǝm ey can, sǝn nǝ sızlarsan? 

Yanar bǝrqi-bǝladǝn ol neyistan, sǝn nǝ sızlarsan? 

 

Könül xuni-cigǝrdǝn cami-gülguntǝk lǝbalǝbdir, 

Bu hamu eyşilǝ, ey xanǝviran, sǝn nǝ sızlarsan? 

 

Bu gün mǝn bizǝbanǝm, bǝndi-bǝndim yansa eyb olmaz, 

Sǝnǝ mümkündür, ey ney ahü ǝfğan, sǝn nǝ sızlarsan? 

 

Yanarsan mǝtlǝbincǝ, ey sǝpǝndi-şux odlarda, 

Mǝnim tǝk görmǝmişsǝn daği-hicran, sǝn nǝ sızlarsan? 

Mǝn ey ney olmuşam bitab öz fǝryadü-nalǝmdǝn, 

Bu yanar od mǝni etmiş neystan, sǝn nǝ sızlarsan? 

 

Gǝrǝkdir kim, qǝfǝs qeydindǝ mǝn fǝryad edim, bülbül, 

Müyǝssǝrdir sǝnǝ seyri-gülüstan, sǝn nǝ sızlarsan? 

 

Sınıq mina kimi mǝn sızlasam, bica degil Qövsi, 

Bükülmüş qǝddilǝ, ey taği-neysan, sǝn nǝ sızlarsan? 

 

 

* * * 

 

Ey sünbüli zülf ol güli-rüxsarǝ düşǝrsǝn, 

Öz başına fikr et ki, ayaqlara düşǝrsǝn. 

 

Zinhar ǝlinǝ ayinǝ ey sǝngidil alma, 

Öz canına rǝhm eylǝ kim, odlara düşǝrsǝn. 

 

Tǝxiri-şǝkibin dǝxi gǝncayişi yoxdur, 

Gǝr fikri-dǝvayi-dili-bimarǝ düşǝrsǝn. 

 

Gǝr versǝ könül taqǝti-nǝzzarǝ firibin, 

Zinhar ona aldanma ki, zinharǝ düşǝrsǝn. 

 

Mǝn damü bǝlayǝm, yeri, mǝndǝn hǝzǝr eylǝ – 

Kim, oduma ey Qövsiyi-biçarǝ düşǝrsǝn. 

 

 

* * * 

Yerli yerdǝn siz ey ǝrbabi-tǝrǝb, varı durun, 

Əlǝ saznızı Alın, çǝrx qulağını burun. 

 

Ey sǝhi-sǝrvlǝr, ol mǝrdümi-çeşmim gǝlsǝ, 

Yığılın bir yerǝ mücgan kimi qulluqda durun. 

 

Sǝri-kuyindǝn ötǝn yerdǝ, ey ǝhbab onun – 

Dili-bimarımın ǝhvalını zinhar sorun! 

 

Yetmǝz ǝrbabi-hǝva bir yerǝ ey ǝhli-hǝvǝs, 

Ol qǝdǝrlǝr yügürün hǝrzǝ ki, atnızı yorun! 

 

Rindlǝr, zahidi-şǝyyad gǝlir div kimi, 

Şişǝ ilǝ meyi-gülrǝngi pǝritǝk yaşırun! 

 

Sitǝmi-xaridǝn ǝndişǝ çǝkǝn bülbüllǝr, 

Kim demişdi sizǝ ol növgüli-bixari görün? 

 

Mǝst mǝzurdur ǝshabi-xirǝd yanında, 

Xublar, Qövsiyi-bitab günahın ötürün! 

 

 

* * * 

 

Nǝ şirindir sözün kim, tanrı ondan göz-qulağ olsun, 

Nǝ yaxşı gözlǝrin var kim, yaman gözdǝn irağ olsun. 

 

Çǝkib bir sağǝri-gülgun ayaq gülzarǝ qoy saqi – 

Ki, güllǝr abi-ruyindǝn qızarsın, lalǝ, dağ olsun. 

 

Ayağımdan ǝlim fǝrq etmǝnǝm ǝzbǝs ki, mǝstǝm mǝn, 

Fǝğan kim böylǝ mǝnzildǝ gǝrǝk rǝhröv oyağ olsun. 

 

Gözü könlüm mǝnim saqi, sǝnǝ layiq deyil, amma, 

Əgǝr mey fǝrdi-ǝvvǝldir, nǝ qǝm sağǝr cǝnağ olsun. 

 

Ümidi-iltifati-yar ilǝ kǝsmǝz dilin aşiq – 

Ki, seyl ǝfğan edǝr hǝrçǝndi ki, dağlar dayağ olsun. 

 

Tǝfavüt eylǝmǝz sǝnsiz mǝnǝ ey sǝrvi-sǝngin dil, 

Mǝkanım xahi külxǝn, xah sǝhra, xah bağ olsun. 

 

Visalin gör nǝdir bir yedrǝ kim, ey atǝşin cövlan, 

Xǝyalın sübh xurşidü şǝbi-hicran çirağ olsun. 

 

Gözǝ nöqsan yetişmǝz, xabidǝn bidar isǝ könlün, 

Rǝiyyǝt yatsa eyib olmaz, ǝgǝr sultan oyağ olsun. 

 

Nǝ yaxşı söylǝmiş Qövsi, Vahidi-pak gövhǝr kim: 

«Mǝni yandırdı bir atǝş ki, düşmǝndǝn irağ olsun». 

 

 

* * * 

 

Nola ki, fǝrq ola namǝrdlǝrin mǝrd-dünyadǝ, 

Əgǝrçi bǝllidir hǝr mǝrdü hǝr namǝrd dünyadǝ. 

 

Elǝrdim nikübǝd fǝrqin, bilǝrdim yaxşılar qǝdrin, 

Fǝğan kim, açmadım köz bir nǝfǝs namǝrd dünyadǝ. 

 

İçǝrlǝr xǝlqi-alǝm sağǝri-zǝrrin ilǝ sǝhba, 

Mǝnǝ qalmışmı ǝşki-sürxü rǝngi-zǝrd dünyadǝ. 

Betǝrdir tiğlǝrdǝn biabirülǝr surǝtin görmǝk – 

Ki, olsa tömeyi-şǝmşir hǝr namǝrd dünyadǝ. 

 

Cahanda buyi-dǝrdü dağ hiç bir kimsǝdǝn gǝlmǝz, 

Onunçün gün görǝrlǝr mǝrdümi-bidǝrd dünyadǝ. 

 

Olar kim, ol tǝbibin hikmǝtindǝn qafil olmuşlar, 

Nǝ bilsinlǝr ki, eyni afiyǝtdir dǝrd dünyadǝ. 

 

Necǝ mǝn bilmǝnǝm Qövsi bu viran olmuşun qǝdrin – 

Ki, öz könlümdǝn özgǝ bulmadım hǝmdǝrd dünyadǝ. 

 

 

* * * 

 

Tǝşneyi-gülzari-daği-lalǝzarǝm, ah, ah, 

Tǝxteyi-mǝşqi-cünuni-növbaharǝm, ah, ah. 

 

Seyl viran eylǝyǝn ev qabili-tǝmirdir, 

Neylǝyim mǝn ki, xǝrabi-ruzigarǝm ah, ah. 

 

Qüdrǝtim yox çǝrx evindǝn başım alıb çıxmağa,  

Bir üzü bağlı, gözü bağlı şikarǝm, ah, ah. 

 

Eylǝ kim, seylab önündǝ xarü xǝs pamal olur, 

Payimali-giryeyi-biixtiyarǝm, ah, ah. 

 

Seydǝ gǝr yüz yerdǝ zǝncir olsa, mümkündür xilas, 

Mǝn giriftari-kǝmǝndi-zülfi-yarǝm ah, ah. 

Nalǝdǝn xali qılır gahi sǝpǝnd öz könlünü, 

Ah kim, mǝn bizǝbanǝm, biqǝrarǝm ah, ah. 

 

Heyf Qövsi, çǝrxi-sübhi-piçütabǝm heyf, heyf, 

Ah neylim, şǝmi-şami-intizarǝm, ah, ah. 

 

 

* * * 

 

Yetǝrmi rişteyi-can gövhǝri-yeganǝsinǝ –  

Ki, gün kǝmǝndi onun yetmǝz asitanǝsinǝ. 

 

Mǝni-mühǝqqǝri seyd etdi ol hilalǝbru –  

Ki, çǝrx rǝşk aparır payeyi-nişanǝsinǝ. 

 

Nǝdir hǝyat, dilü din ki, etmǝyim bir-bir, 

Fǝda girişmǝsinǝ, nazına, bǝhanǝsinǝ. 

 

Hǝrami könlümǝ tapşırdı zǝrnişan oxlar –  

Ki, hǝr birisi dǝyǝr padşah xǝzanǝsinǝ. 

 

Nola fǝğanım eşitmiş ki, gül qulaq olmuş, 

Ayağıdan başatǝk bülbülün tǝranǝsinǝ. 

 

Qǝmi-bǝdǝn yetǝr ey dil ki, növbahar keçǝr, 

Verincǝ mürği-çǝmǝn rövnǝq aşiyanǝsinǝ. 

 

Əgǝr xǝbǝr bilǝ quş guşǝ zövqdǝn Qövsi, 

Bǝlayi-dami edǝr ixtiyar danǝsinǝ. 

* * * 

 

Bihǝmdulla yatıbdır sinǝm üstǝ dağ-dağ üstǝ, 

Bǝli, mǝşhuri-sözdür ol mǝsǝl kim, yağ-yağ üstǝ. 

 

Qaradır ruzigarı hǝr kimin kim, könlü rövşǝndir, 

Bilir hǝr tifli-mǝktǝb kim, yazılmaz ağ-ağ üstǝ. 

 

Qiyamǝt hǝm olursa durmanam ol sǝrv ayağından, 

Sana ǝrzani bülbül gül-gül üstǝ, bağ-bağ üstǝ. 

 

Ayaqdan salmayıb minayi-gǝrdun möhlǝtin versǝ, 

Yüz il ǝl bağlaram qulluqda saqi, bir ayağ üstǝ. 

 

Nǝ tǝsir eylǝsin, yarǝb nǝ vǝchilǝ görünsün kim, 

Fǝlǝkdǝ ulduzum bir lalǝdir bir qarlı dağ üstǝ. 

 

Demǝ kim, bilmǝnǝm eşqimdǝ dǝrdü dağ qǝdrin kim, 

Könül titrǝr gözüm, pǝrvanǝlǝr tǝk bu çırağ üstǝ. 

 

Nǝ gülşǝndir bu bir gülşǝn ki, ta işlǝr gözüm Qövsi.\ 

Hǝmin bülbül görǝr bülbül yanında, zağ-zağ üstǝ. 

 

 

* * * 

 

Dildǝn dilǝ düşdüm dili-divanǝdǝn ötrü, 

Vurdum özümü odlara pǝrvanǝdǝn ötrü. 

 

Bitaqǝt olur aşiq üçün hüsni-zǝbǝrdǝst, 

Seylab düşǝr dağlara viranǝdǝn ötrü. 

Bǝnzǝtmǝ mǝni bülbüli-bidǝrdǝ ki, ney tǝk, 

Dildǝn düşǝrǝm naleyi-mǝstanǝdǝn ötrü. 

 

Bir mǝşt unumdan mǝnim ǝflak nǝ istǝr, 

Derlǝr ki, dǝyirman dolanır danǝdǝn ötrü. 

 

Sǝyyad kimi ahuyi-rǝna tǝlǝbindǝ, 

Qövsi dolanır mǝniyi-biganǝdǝn ötrü. 

 

 

* * * 

 

Bülbül mǝnim ǝfğanıma qatlanmadı uçdu, 

Yarım gecǝ qönçǝ yuxudan durdu vǝ köçdü. 

 

Mǝn tak tikib mey yerinǝ xuni-dil içdim, 

Sözdür bu ki: «Hǝr kimsǝ nǝ ǝkdi, onu biçdi». 

 

Hicran gecǝsi gǝldi yenǝ başimǝ ey vay, 

Hǝrçǝnd yaman keçdi günüm, şükr ki, keçdi. 

 

Qurtulmadı yarǝb cigǝrim qanı, nǝ sirdir, 

Hǝrçǝnd ki, göz tökdü ayağǝ könül içdi. 

 

Vǝsfi-ruxi-gülrǝngin onun başladı Qövsi, 

Gülzaridǝ bülbül yenǝ gül dǝftǝrin açdı. 

GƏRAYLILAR 

 

Eylǝ kim, dǝrman sǝnindir, 

Dǝrdi bidǝrman sǝnindir. 

Hǝr nǝ etsǝn padişahım, 

Eylǝ kim, fǝrman sǝnindir. 

 

Tǝşneyi-didarinǝm mǝn, 

Ey güli-tǝr xarinǝm mǝn. 

Bir ǝmanǝtdarinǝm mǝn, 

Dil sǝnindir, can sǝnindir. 

 

Könlümü ǝvvǝl alırsan, 

Axırı gözdǝn salırsan, 

Qiblǝgahım, sǝn bilirsǝn, 

Ev sǝnin, mehman sǝnindir. 

 

Ey mǝnim çeşmim çırağı, 

Könlümün ümmidi saqi! 

Qan ilǝn doldur ǝyağı –  

Kim, bu gün dövran sǝnindir. 

 

Dini-dildǝn keçmǝyimmi? 

Hasilimdir biçmǝyimmi? 

Qana-qana içmǝyimmi, 

Kasa-kasa qan sǝnindir? 

 

Gǝrçi vǝslin oldu müşkil, 

Bǝs ki, var arada hail, 

Olmuşam hicrana qail, 

Çün şǝbi-hicran sǝnindir. 

Gǝl mǝni ey qafil öldür –  

Kim, mǝnim mǝqsudum oldur. 

Xah ağlat, xah güldür, 

Dideyi-heyran sǝnindir. 

 

Çox da cövrǝ mayil olma, 

Düşmǝni-canü dil olma, 

Hali dildǝn qafil olma, 

Çünki ol viran sǝnindir. 

 

Başın oldü kuyi-meydan, 

Qamǝti-xǝmkǝştǝ çövkan, 

İmdi Qövsi, eylǝ cövlan, 

Ərseyi-meydan sǝnindir. 

 

 

* * * 

 

Könlümdǝki muradım 

Ey yar, sǝn bilirsǝn, 

Hǝr dil ki, bilmǝnǝm mǝn, 

Dildar, sǝn bilirsǝn. 

 

Hǝrçǝnd ki, bizǝbanǝm, 

Lǝbrizi-ǝl amanǝm, 

Mǝn mǝsti-cavidanǝm, 

Hüşyar, sǝn bilirsǝn. 

 

Mǝn Sanma meypǝrǝstǝm, 

Saqidǝn ötrü mǝstǝm, 

Mǝn bir binayi-pǝstǝm, 

Memar, sǝn bilirsǝn.  

 

Qǝmzǝn atanda bir ox, 

Qaşın yayın çǝkǝr çox, 

Könlümdǝ tab gǝr yox, 

Gǝr var, sǝn bilirsǝn. 

 

Gǝlmǝz fǝğan ǝlimdǝn, 

Üzr istǝ qatilimdǝn, 

Ota mǝnim dilimdǝn 

Yalvar, sǝn bilirsǝn. 

 

Gǝr könlümü alırsan, 

Gǝr yüz çin öldürürsǝn, 

Dildar, sǝn bilirsǝn, 

Qǝmxar, sǝn bilirsǝn. 

 

Qövsi sǝnin xǝrabın, 

İçmiş sǝnin şǝrabın, 

Olmuş sǝnin kababın 

Xunxar, sǝn bilirsǝn. 

 

 

* * * 

 

Ömürlǝr xuni-dil içdim 

Gülüzarım, sǝndǝn ötrü 

Axırı dağlara düşdüm, 

Lalǝzarım sǝndǝn ötrü. 

Sinǝmi oxlar dǝlibdir,  

Qanlı peykanlar qalıbdır, 

Canımı qǝmlǝr alıbdır, 

Qǝmküsarım, sǝndǝn ötrü. 

 

Aşiq olan keçǝr eldǝn, 

Başü candan, xanümandan, 

Damǝnin tǝk getdi ǝldǝn 

İxtiyarım, sǝndǝn ötrü. 

 

Gözlǝrim qanilǝ doldu, 

Bilmǝnǝm könlümǝ noldu, 

Kakilin tǝk qarǝ oldu, 

Ruzigarım, sǝndǝn ötrü. 

 

Qövsi ilǝ hǝmdǝm oldum, 

Hǝmdǝmi-dǝrdü qǝm oldum, 

Xarü zari-alǝm oldum, 

Nazlı yarım, sǝndǝn ötrü. 

 

 

MÜRƏBBE 

 

Könlüm istǝr ki, ola ol atǝşin rüxsarü mǝn, 

Fürsǝti-ǝrzü niyazü xǝlvǝti-didarü mǝn. 

Növbaharü ǝndǝlibü guşeyi-gülzari mǝn, 

Əbri-gövhǝrbarü saqiyü şǝrabü yarü mǝn. 

 

İkimiz ol mǝhvǝş ilǝ bir qǝdǝhdǝn mǝst olaq, 

Bir nǝhalın sayǝsindǝ ǝylǝnib pabǝst olaq, 

Bağlarıq gǝrdun ǝlin gǝr bir nǝfǝs hǝmdǝst olaq, 

Əbri-gövhǝrbarü saqiyü şǝrabü yarü mǝn. 

 

Ol mǝnǝ mǝnzur, ona seyri-çǝmǝn mǝnzur ola, 

Əngǝlü biganǝ napeydavü mǝhrǝm dur ola, 

Mütribi-xoşlǝhcǝvü çǝngü neyü tǝnbur ola, 

Əbri-gövhǝrbarü saqiyü şǝrabü yarü mǝn. 

 

Biz diyari-eşqdǝ çeşmi-çıraği-alǝmik, 

Bir cahan ǝnduh ilǝ bibakü rindü biğǝmik. 

Saxlasın tanrı yaman gözdǝn ki, yaxşı hǝmdǝmik: 

Əbri-gövhǝrbarü saqiyü şǝrabü yarü mǝn. 

 

Bǝrgü bar ilǝ mühǝyyadır baharın tuşǝsi, 

Bir tǝrǝf gül xǝrmǝni, bir yanda sünbül xuşǝsi, 

Günci-deyrü birǝhmǝn, zöhhadü mǝscid guşǝsi, 

Əbri-gövhǝrbarü saqiyü şǝrabü yarü mǝn. 

 

Biz kimiz, surǝtdǝvü mǝnidǝ layiq dustlar, 

Dostluq dǝvasını etmǝkdǝ sadiq dustlar, 

Bir-birilǝ az düşǝr biztǝk müvafiq dustlar: 

Əbri-gövhǝrbarü saqiyü şǝrabü yarü mǝn. 

 

 

MÜXƏMMƏS 

 

Daneyi-lǝbtǝşnǝyǝm, ey ǝbri-gövhǝrbar hey! 

Aşiyansız bülbülǝm, ey şǝmi-gülrüxsar rey! 

Yüz qǝmü dǝrdü bǝla pamalıyam qǝmxar hey! 

Canǝ yetdim piçü tabü eşqdǝn, ey yar hey! 

Getdim ǝldǝn, ey dolanım başına dildar hey! 

 

Əhli-dil kim, çeşmi-tǝrdǝn qan qatarlar aşıma, 

Əşkimǝ seylabi-xunü pül demişlǝr qaşıma. 

Sǝn ki, şǝmi-bǝzm tǝk rǝhm eylǝyib göz yaşıma, 

Ol qǝddi-rǝna ilǝ hǝr gah gǝldin başıma: 

Getdim ǝldǝn, ey dolanım başına dildar hey! 

 

Başımı ta şǝm tǝk sevda oduyla dağladım, 

Gahi bitǝqrib güldüm, gahi bica ağladım. 

Hǝr nǝ tutdum dǝstimǝ damani-fürsǝt çağladım, 

Ta ki, durdum qulluğunda ǝl-ǝl üstǝ bağladım, 

Getdim ǝldǝn, ey dolanım başına dildar hey! 

 

Ey xoş ol saǝt ki, şǝmi-bǝzmim ol rüxsar idi, 

Bülbülü pǝrvanǝdǝn mǝclis dolu ǝğyar idi. 

Ol nǝfǝs kim, guşeyi-çeşmin mǝnimlǝ yar idi, 

Sǝn ǝlim tutdun vǝli, mǝn ta ayağım var idi, 

Getdim ǝldǝn, ey dolanım başına dildar hey! 

 

Xǝstǝdir Qövsi tǝbibim, dǝrd bilmǝk çağıdır, 

Çarǝ qılmaq, kam vermǝk, könlün almaq çağıdır, 

Çünki gǝlmǝk, çeşmi-eyvanında qalmaq çağıdır, 

İntizarın çǝkdimü gördüm ki, gǝlmǝk çağıdır, 

Getdim ǝldǝn, ey dolanım başına dildar hey! 

 

 

MÜSƏDDƏS-TƏRCİBƏND 

 

Gǝlin ey ǝhli-vǝrǝ aşiqü xumar olalım! 

Hamı bir müqbǝcǝ yanında giriftar olalım! 

Hey kimi nalǝ çǝkib, çǝng kimi zar olalım! 

Necǝ bir böylǝ gözǝl fǝslidǝ hüşyar olalım! 

İçǝlim bir neçǝ gün badǝvü sǝrşar olalım! 

Bizǝ yar olmasa saqi, biz ona yar olalım! 

 

Camilǝr zǝhrilǝ mǝmlü şǝbi-hicran içdik, 

Eylǝdik tövbǝ ǝgǝr göz gǝrǝ, pünhan içdik; 

Hǝr nǝ kim verdi bizǝ saqiyi-dövran içdik, 

Bu fǝna dǝhrdǝ bǝsdir bu qǝdǝr qan içdik! 

İçǝlim bir neçǝ gün badǝvü sǝrşar olalım! 

Bizǝ yar olmasa saqi, biz ona yar olalım! 

 

Necǝ bir şamü sǝhǝr xabü xǝyal ilǝ keçǝ, 

Necǝ bir ǝxtǝri-mǝsud zǝval ilǝ keçǝ, 

Yüz nişat ilǝ gǝlib ömr, mǝlal ilǝ keçǝ, 

Heyfdir bilǝ bahar ayı bu hal ilǝ keçǝ, 

İçǝlim bir neçǝ gün badǝvü sǝrşar olalım! 

Bizǝ yar olmasa saqi, biz ona yar olalım! 

 

Xublar varı çǝmǝn seyrinǝ zinhar gǝlin, 

Cǝm olun qönçǝ kimi, gül kimi bir dǝm açılın, 

Eşidin bülbülün ahǝngini, qǝdrini bilin, 

Dustlar, mövsimi-gül getmǝdǝn ǝldǝn yığılın: 

İçǝlim bir neçǝ gün badǝvü sǝrşar olalım! 

Bizǝ yar olmasa saqi, biz ona yar olalım! 

 

Yarǝ can eylǝrik isar budur niyyǝtimiz, 

Tutarıq damǝnini yar ola gǝr dövlǝtimiz, 

Biz onun bǝndǝsiyik, sǝcdǝsidir taǝtimiz, 

Ömr ǝgǝr möhlǝtimiz versǝ, fǝlǝk fürsǝtimiz, 

İçǝlim bir neçǝ gün badǝvü sǝrşar olalım! 

Bizǝ yar olmasa saqi, biz ona yar olalım! 

 

Fariğ olman fǝlǝki-mübrǝmin ibramından, 

Hiç kim sǝy ilǝ qurtulmaz onun damından, 

Dustlar, dövri-zaman gǝrdişi-ǝyyamından, 

Etmǝmişkǝn biz bihuş ǝcǝl camından: 

İçǝlim bir neçǝ gün badǝvü sǝrşar olalım! 

Bizǝ yar olmasa saqi, biz ona yar olalım! 

 

Nola gǝr çǝrx ilǝ yekru qılıram mǝn Qövsi! 

Dust gǝr yar ola neylǝr mǝnǝ düşmǝn, Qövsi, 

Bütilǝn xǝlvǝt edǝn yerdǝ birǝhmǝn Qövsi! 

Gǝl ki, bir guşǝdǝ saqiyü mǝnü sǝn Qövsi; 

İçǝlim bir neçǝ gün badǝvü sǝrşar olalım! 

Bizǝ yar olmasa saqi, biz ona yar olalım! 

 

 

TƏRCİBƏNDLƏR 

 

Ey hay kim, açıldı yenǝ ey hǝzar, gül, 

Çeşmi-tǝrimdǝn eylǝdi ǝbri-bahar gül. 

Əzbǝs ki, abü tab ilǝ lǝbrizidir çǝmǝn, 

Sanmın ğǝrib ǝgǝr ola hǝr növki-xar gül, 

Gǝr lalǝ-lǝlǝ göz yaşıma baxmasan nola - 

Kim, öz-özün ayağinǝ eylǝr nisar gül. 

Şǝbnǝmtǝk üz yaşırmaq üçün nǝli oddadır, 

Bǝs kim üzündǝn oldu sǝnin şǝrmisar gül. 

Ta olmuşam xǝyalinǝ, ey rǝşki-növbahar, 

Ta mǝhvǝm abü rǝnginǝ ey abidar gül, 

Eylǝrmi qönçǝtǝk mǝni bidar ǝndǝlib 

Bülbül kimi qılırmı mǝni biqǝrar gül: 

Dövri-fǝlǝk bu sürǝtilǝ nǝnnidir mǝnǝ, 

Seylab nalǝsi tǝnǝna-tǝnnidir mǝnǝ. 

 

Gül birlǝ etdi alǝmi lǝbrizi-zǝr bahar, 

Hǝr bağ küncün eylǝdi gǝnci-göhǝr bahar. 

Abi-rǝvani eylǝdi simin şükufǝdǝn, 

Torpağı qıldı sǝbzǝ ilǝ müşktǝr bahar. 

Bidǝstü pa qoyarmı mǝni ol nigar kim, 

Gül bǝrgin etdi bülbülçün balü pǝr bahar. 

Ol gülüzarǝ qarşı mǝgǝr könlüm açıla,  

Vermǝz tǝsǝlli aşiqi-bitabǝ hǝr bahar. 

Mǝhvi-nǝzarǝ olsa gözüm eyb görmǝ kim, 

Ondan mǝnǝ xǝbǝr verir ey bixǝbǝr bahar, 

Vaiz, yetǝr fǝsanǝ ki, ta fǝrşdir çǝmǝn, 

Mütrüb, çax etmǝ nalǝ ki, ta cuş urar bahar; 

Dövri-fǝlǝk bu sürǝtilǝ nǝnnidir mǝnǝ, 

Seylab nalǝsi tǝnǝna-tǝnnidir mǝnǝ. 

 

Hǝr kim ki, ol sitǝmkǝr ilǝ ya edǝr mǝni, 

Əhya verir mǝnǝ, yox ikǝn var edǝr mǝni, 

Şǝrmi-nǝzareyi-güli-ruyin nǝfǝs-nǝfǝs, 

Gǝl gör nǝ abü rǝngli gülzar Edǝr mǝni. 

Bǝs kim, çǝmǝndǝ yadin ilǝ ǝşk tökmüşǝm, 

Hǝr gül xǝyal ǝbri-göhǝrbar edǝr mǝni. 

Hǝrgah bir göz açmağa ahǝng edǝr könül, 

Neyrǝngi-tazǝ surǝti-divar edǝr mǝni. 

Ayinǝtǝk sǝrasǝr bazari-dǝhridǝ, 

Əbri-baharü naleyi-bülbül, nǝsimi-sübh, 

Heyrǝt bu halı şüğl ilǝ bekar edǝr mǝni. 

Hǝrçǝnd lǝhzǝ-lǝhzǝ xǝbǝrdar edǝr mǝni. 

Dövri-fǝlǝk bu sürǝt ilǝ nǝnnidir mǝnǝ, 

Seylab nalǝsi tǝnǝna-tǝnnidir mǝnǝ. 

 

Üşşaqǝ vaizin nǝfǝsindǝn nǝ faidǝ? 

Mǝnzildǝ karivan çarǝsindǝn nǝ faidǝ? 

İki cahanda zahidǝ mey çün hǝram imiş, 

Cǝnnǝt hǝvasinin hǝvǝsindǝn nǝ faidǝ? 

Naseh müdam tövbǝyǝ tǝrğib edǝr mǝni, 

Yarǝb, ona bu mültǝmǝsindǝn nǝ faidǝ? 

Bikardır bǝdǝn dili-pürşur olmasa, 

Çün ǝndǝlib yox, qǝfǝsindǝn nǝ faidǝ? 

Zülfün nǝ lazım eylǝyǝ zǝncir könlümü, 

Ol seydi-bǝsmǝlin mǝrǝsindǝn nǝ faidǝ? 

Ey hǝmsǝfǝr, mǝnim kimi bir tiflmǝşrǝbǝ, 

Bǝrdǝrdǝ tǝbli-köç sǝsindǝn nǝ faidǝ? 

Dövri-fǝlǝk bu sürǝt ilǝ nǝnnidir mǝnǝ, 

Seylab nalǝsi tǝnǝna-tǝnnidir mǝnǝ. 

 

Saqi, gǝtir şǝrab, içǝlim hay-hay ilǝn 

Keçsin baharımız necǝ bir ahü vay ilǝn. 

Öz sinǝm etmişǝm süpǝrü qarşı durmuşam, 

Bir gözlǝri hǝrami ilǝn, qaşı yay ilǝn, 

Üşşaq gün görǝrmi bu dövranda kim, çıxar 

Ol afitab gah il ilǝn, gah ay ilǝn. 

Bir ǝhli-dil bilir nǝ çǝkǝr didǝdǝn könül, 

Kim qonşu olmuş ola gözü ac gǝda ilǝn. 

Baxmazsan ǝşki-alimǝ ey sǝngidil ki, mǝn 

Dǝryayǝ rǝxnǝ salmışam ol qanlı çay ilǝn. 

Mǝtlǝb mǝni oyatmaqisǝ bir usanginǝn, 

Ağrıtma xǝlq başını Qövsi haray ilǝn: 

Dövri-fǝlǝk bu sürǝt ilǝ nǝnnidir mǝnǝ, 

Seylab nalǝsi tǝnǝna-tǝnnidir mǝnǝ. 

 

 

* * * 

 

Zahid, dolu camimdǝki lǝbriz sǝfadır, 

Dürdi-meyi-gülrǝng deyil, abi-bǝqadır, 

Tǝsbihimi, zünnarımı gizlǝtmǝrǝm eldǝn - 

Kim, tǝrki-riya alǝmi-mǝnidǝ riyadır, 

Şǝbnǝm kimi bir gün gözün aç, gör bu çǝmǝndǝ. 

Ömr eylǝ keçǝr kim, sanasan badi-sǝbadır, 

Ərz etdi tǝbibi-dili-bimarǝ mükǝrrǝr, 

Əhvalimi saqiyü dedi: badǝ dǝvadır. 

Gülşǝndǝ ki, hǝr lalǝ dolu sağǝrǝ bǝnzǝr 

Kafǝr, necǝ mǝxmur gǝzim, gör nǝ hǝvadır! 

Hǝrçǝnd şǝbi-cümǝ gǝrǝk taǝtǝ mǝxsus, 

Hǝrçǝnd ki, adına günü ruzi-duadır: 

Hey, hey dolanım başına ey saqiyi-yağı, 

Öz başin üçün qoymaya gör ǝldǝn ǝyağı! 

 

Saqi ki, yegin qǝddü rǝsa qamǝti vardır, 

Ol qamǝti-rǝnayǝ görǝ hümmǝti vardır. 

Hǝrçǝnd lǝbin hǝr kimi öldürsǝ dirildir, 

Öldürmǝyǝ üşşaqi ǝcǝb rǝğbǝti vardır. 

Əşkim göhǝrin badǝ kimi tökmǝ ayağǝ, 

Ey zalım onun qǝdrini bil, qiymǝti vardır. 

Hǝr bithü bidǝrd könül qǝdrini bilmǝz, 

Al saxla bu yaquti ki, xasiyyǝti vardır. 

Sinǝmdǝ könül badeyi-gülrǝngçün oynar, 

Qan içmǝyǝ hǝrçǝnd onun adǝti vardır; 

Hǝrçǝnd deyirlǝr rǝmǝzan ayı yavuqdur, 

Hǝrçǝnd ki, mahi-rǝcǝbin hörmǝti vardır: 

Hey, hey dolanım başına ey saqiyi-yağı, 

Öz başin üçün qoymaya gör ǝldǝn ǝyağı! 

 

Əzbǝs ki, bu mǝhfildǝ fǝğan eylǝdi mütrib, 

Ayinǝmizi abi-rǝvan eylǝdi mütrib. 

Bǝzm ǝhlini yandırdı, sızıldatdı qavurdu, 

Yaxşı oxudu, leyk yaman eylǝdi mütrib. 

Ömr etsinü pir olsunü tapsın mǝzǝyi-ömr - 

Kim, pirlǝri vari cavan eylǝdi mütrib, 

Bir rǝng tǝmam etdi sǝmaiyi-rǝvani - 

Kim, cismimizi ruhi-rǝvan eylǝdi mütrib, 

Mǝn hǝm elǝ ahǝng ilǝ fǝryad elǝdim ki, 

Yavınqıdı, yalvardı aman eylǝdi mütrib, 

Çün nalǝ ilǝ bağrımı qan eylǝdi mütrib. 

Çün nǝğmeyi-tǝr etdi vücudum bir avuc su, 

Hey, hey dolanım başına ey saqiyi-yağı, 

Öz başin üçün qoymaya gör ǝldǝn-ǝyağı! 

 

Ta könlümü asan aparıb müşgülǝ saldın, 

Dildǝn mǝni saldın, mǝni dildǝn-dilǝ saldın, 

Saqi dolu minani, mǝni-xanǝ xǝrabı 

Neyrǝngilǝ sındırdın, ayaqdan belǝ saldın. 

Əylǝnmişkǝn rövzeyi-rizvan arasında, 

Yarǝb, nǝdǝn ötrü mǝni abü gilǝ saldın. 

Yüz hǝlqǝ edib zülfü pǝrişanını çin-çin 

Hǝr hǝlqǝ ilǝ boynuma bir silsilǝ saldın. 

Ol badǝni kim, ǝqlimi başdan aparıbdır, 

Sundun mǝnǝ, mǝn sadǝdili işgilǝ saldın. 

Hǝrçǝnd tünük hövsǝlǝyǝm bǝzmi-bǝladǝ, 

Hǝrçǝnd ayaqdan mǝni bir cam ilǝ saldın: 

Hey, hey dolanım başına ey saqiyi-yağı, 

Öz başin üçün qoymaya gör ǝldǝn ǝyağı! 

 

Ol bağda kim, eylǝdi Mirzǝ onu zahir 

Mirzǝ ki, onun hǝqq lǝqǝbin eylǝdi Tahir. 

Ol bağidǝ kim, ayineyi-dövr nümadır, 

Firdovs onunla ola rifǝtdǝ nǝ qadir? 

Tǝsvir edǝ bilmǝz onu yüz rǝngilǝ Mani, 

Tǝqlid edǝ bilmǝz onu neyrǝng ilǝ sahir. 

Heç fǝrqi onun rövzeyi-rizvanidǝ yoxdur. 

Ol cǝnnǝti-qaibdirü bu cǝnnǝti-hazır. 

Dünyadǝ bu rifǝtdǝ mǝqam kim eşidibdir - 

Kim, alǝmi-mǝnzur olavü alǝmǝ nazir. 

Bir vǝxtdǝ kim, ǝbri-bahar ola göhǝrbar, 

Ol bağidǝ kim, badǝ çǝkǝr mömünü kafir: 

Hey, hey dolanım başına ey saqiyi-yağı, 

Öz başin üçün qoymaya gör ǝldǝn ǝyağı! 

 

Ol bağidǝ kim, eylǝdi Tǝbrizi gülüstan, 

Ol bağ ki, bir guşǝsidir rövzeyi-rizvan, 

Bir hǝddi Sǝhǝnd olmuş, O bir hǝddi Urumi, 

İki yanı Sürxabdır ol kuhi-Bǝdǝxşan. 

Fǝvvarǝlǝri çeşmeyi-xurşidǝ tökǝr su, 

Dǝryaçǝlǝri rǝşkilǝ dǝryayǝ verir qan. 

Minayü meyü lalǝvü xaşxaşü şǝqayiq, 

Bir rǝng bular etdilǝr ol baği çırağban - 

Kim, pǝrtövi-xurşid kimi bağ fruği, 

Etdi fǝlǝyin sabitü sǝyyarini pünhan. 

Ol bağidǝ kim, göllǝr olar bǝhri-göhǝrxiz, 

Bir vǝqtdǝ kim, ǝbri-bahar ola dürǝfşan: 

Hey, hey dolanım başına ey saqiyi-yağı, 

Öz başin üçün qoymaya gör ǝldǝn ǝyağı! 

 

Ol bağidǝ kim, qǝlǝsi ǝflakǝ çǝkib sǝr, 

Ol qǝlǝdǝ kim, dari-süpehr ilǝ bǝrabǝr, 

Cövşi-gülü nǝrgisü rǝyahinü qǝrǝnfil, 

Dünya üzünü eylǝdi rǝnginü müǝttǝr. 

Pǝh-pǝh nǝ gözǝl sǝrvlǝri var bu bağın - 

Kim, faxtǝsi kǝrkǝsi-gǝrdun ilǝ oynar. 

Gül butǝlǝri dilkǝşü ǝr-ǝrlǝri mövzun, 

Cǝnnǝt yoludur çar xiyabani sǝrasǝr, 

Axır necǝ hüşyar oturum mǝn bu çǝmǝndǝ - 

Kim, qönçǝsi mina kimidir, lalǝsi sağǝr. 

Ol qǝlǝdǝ kim, bağ kǝnarına düşübdür, 

Dörd canibi bişübhǝ sǝkkiz cǝnnǝtǝ bǝnzǝr: 

Hey, hey dolanım başına ey saqiyi-yağı, 

Öz başin üçün qoymaya gör ǝldǝn ǝyağı! 

 

Mütrib, belǝ gülzari-tǝrǝbxanǝ gǝrǝkdir, 

Mey nuş elǝ kim, naleyi-mǝstanǝ gǝrǝkdir. 

Hǝm mǝbǝdi, hǝm meygǝdǝsi var bu bağın - 

Kim, özgǝyǝ mǝscid, bizǝ meyxanǝ gǝrǝkdir. 

Hǝr qönçǝ bu gülzaridǝ bir Leyliyǝ bǝnzǝr, 

Hǝr kimsǝ ki, Mǝcnun ola, divanǝ gǝrǝkdir. 

Bu abi-havadan ki, verir aşiqǝ ǝhya, 

Var canımız, amma bizǝ cananǝ gǝrǝkdir. 

Ol bağidǝ kim, sinǝmi sǝdçak elǝrdim, 

Sünbüllǝrinin kakilinǝ şanǝ gǝrǝkdir. 

O bağidǝ kim, bülbüli-pǝrvanǝ gǝrǝkdir: 

Hey, hey dolanım başına ey saqiyi-yağı, 

Öz başin üçün qoymaya gör ǝldǝn ǝyağı! 

Hicran sitǝmi bağrımı qan eylǝdi, ey vay, 

Ey dilbǝri-hǝrcayiyü xunxar, mǝdǝd hay! 

Qövsi necǝ dursun xǝmi-ǝbrulǝrǝ qarşı, 

Ol baziyü pürzurilǝ netsin bu sınıq yay. 

Əzbǝs ki, ǝrindim lǝbi-lǝlin hǝvǝsindǝn, 

Dǝryayi-mühit oldu gözüm, didǝlǝrim çay, 

Mina kimi nolur bu sınıq könlümü alsan, 

Bir sağǝri-lǝbrizilǝ, ey kafǝri-xudray, 

Hǝr bağidǝ kim, badi-bahar ola sǝmǝnsay, 

Mehmanlara var saf suyun özgǝ sǝfası, 

Derlǝr ki, yavuqdur ol on dörd gecǝlik ay: 

Hey, hey dolanım başına ey saqiyi-yağı, 

Öz başin üçün qoymaya gör ǝldǝn ǝyağı! 

 

 

TƏRKİBBƏND 

 

Əyyami-bahar oldu fǝğan başladı bülbül, 

Bir növ ki, gülbanginǝ mǝhv oldü onun gül. 

Qǝm kişvǝri könlüm kimi zirü-zǝbǝr olmuş, 

Ta oldu tǝrǝb lǝşkǝrinǝ sǝbzǝ qaravul. 

Gǝr ǝbri-kǝrǝm belǝ yağar sǝbzǝlǝr üstǝ, 

Seylabǝ gedǝr xarü xǝsü sǝbrü tǝhǝmmül. 

Mina kimi qaldırdı ǝlǝm şaxi-gül, amma 

Qǝlbinǝ salır tövbǝnin ol rǝngi-tǝzǝlzül – 

Kim, naleyi-mǝstanǝyi-mütrib ǝsǝrindǝn, 

Yüz yerdǝn edǝr qönçeyi-sirab qǝdǝh gül. 

Bir belǝ bahar ayı ki, hǝngami-tǝrǝbdir 

Saqi, dolanım başınǝ, hey bǝhri-tǝğafül, 

Sǝn badeyi-gülrǝng yetir ta xǝbǝrim var – 

Kim, huş aparır kakili-müşgin kimi kakil: 

Pǝh-pǝh bu nǝ bağü bu nǝ gülşǝn, bu nǝ güldür – 

Kim, şǝbnǝmi göz, qönçeyi-siyrabi könüldür. 

 

Sǝhba qızarır gül kimi sünbüllǝrǝ qarşı, 

Sünbül gögǝrir sǝbzǝ kimi güllǝrǝ qarşı. 

İysar üçün açmış girehin qönçeyi-pürzǝr – 

Kim, ǝrzi-tǝcǝmmül qıla bülbüllǝrǝ qarşı. 

Rǝşk atǝşi dağ etdi mǝni, lalǝ süfǝt kim, 

Nǝrgis neçin açmış gözünü yollara qarşı. 

Ol gül mǝni gǝr qönçǝ kimi salmasa dildǝn, 

Görmǝk gǝrǝk ahǝngimi bülbüllǝrǝ qarşı. 

Meyxanǝ yolun başladılar, el sanasan kim, 

Pǝrvaz qılırlar sonalar göllǝrǝ qarşı. 

Saqi, dolanım başına ey şuxi-sitǝmkǝr, 

Gör iczü niyazım bu tǝğafüllǝrǝ qarşı. 

Dur, lalǝ kimi qoymaya gör ǝldǝn ǝyağı – 

Kim, ey görünür sağǝri-mey güllǝrǝ qarşı: 

Pǝh-pǝh bu nǝ abü bu nǝ tabü nǝ çǝmǝndir – 

Kim, xari onun gül, xǝsü xaşaki sǝmǝndir. 

 

Ey hüsnü firǝngi, ǝrǝbi xalları hindu, 

Rǝftarı dilazar, üzü nazik, qǝdi dilcü. 

Yarǝb, bu nǝ navǝk, bu nǝ mücgani-rǝsadır. 

Vǝh bu nǝ kamandır, bu nǝ ǝbru, bu nǝ bazu? 

Sǝrgǝştǝ qılıbdır mǝni ol dǝstǝyi-kakil, 

Girdabǝ salıbdır mǝni ol hǝlqeyi-geysu. 

Mǝcnun ilǝ Fǝrhad mǝnim girdimǝ yetmǝz. 

Ey lǝblǝri Şirin, sözü Leyli, gözü ahu. 

Ol çeşmi-siyǝhmǝst mǝnim ǝqlim apardı, 

Mǝzurǝm ǝgǝr eylǝmişǝm gǝm ilǝ yekru. 

Hǝrçǝnd ki, cami-meyü gül hüşrubadır 

Saqi, dolanım başına ey gözlǝri cadu, 

Amma, neçǝ ǝhvalımı sǝndǝn yaşırım kim, 

Divanǝ edibdir mǝni ol nǝrgisi-cadu. 

Pǝh-pǝh bu nǝ sahir, bu nǝ nǝrgis, bu nǝ gözdür - 

Kim, hǝr mücǝsi bir dilü nǝzarǝsi sözdür. 

 

Yarǝb, nola gǝr dǝrdimi cananǝ desinlǝr, 

Əhvalımı ol zülfi-pǝrişanǝ desinlǝr. 

Sǝrgǝştǝliyin vǝsfini bu muri-zǝifin, 

Ərbabi-kǝrǝm nola Süleymanǝ desinlǝr. 

O Leyliyǝ qurban oluram mǝn tǝhi-dildǝn, 

Qoy bir neçǝ bitǝh mǝnǝ divanǝ desinlǝr, 

Pǝrvanǝlǝr öyrǝndi dönüb yanmağı mǝndǝn, 

Razı deyilǝm kim, mǝnǝ pǝrvanǝ desinlǝr. 

Onlar ki, deyirlǝr bu nǝ fǝryadü fǝğandır, 

Barı bu sözü ol güli-xǝndanǝ desinlǝr. 

Saqi, dolanım başına ey hövsǝlǝ düşmǝn – 

Ta el sǝnǝ gǝncü mǝnǝ viranǝ desinlǝr. 

Hǝr yerdǝ ola tut meyü qoy zahidü vaiz: 

Deyrü hǝrǝmü mǝscidü meyxanǝ desinlǝr. 

Pǝh-pǝh bu nǝ mǝhfil, bu nǝ meyxanǝ, nǝ meydir – 

Kim, abidi mütribdir onun, vaizi neydir. 

 

Gülzaridǝ yüz min dil ilǝ bülbüli-xoşxan, 

Tǝkrar qılır müdhǝti-nǝvvab Zaman xan. 

Gǝncuri-hünǝrdir, xirǝdü mǝxzǝni-daniş. 

Dǝryayi-kǝrǝm, bǝhri-sǝxa, mǝnbǝi-ehsan. 

Xülqi-hǝsǝni bǝzm günü ǝbri-gühǝrbar. 

Mövci-qǝzǝbi rǝzm günü atǝşi-suzan. 

Vǝsfindǝn onun söylǝdim amma dilǝdim kim, 

Ta dair ola daireyi-alǝmi-imkan, 

Öz istǝdiyincǝ ola ol ǝrşi-cǝnabın, 

Seyri-fǝlǝyü dövri-zaman, gǝrdişi-dövran. 

Hǝrçǝnd tünük hövsǝlǝvü mǝsti-xǝrabǝm, 

Saqi, dolanım başına ey sǝrvi-xuraman, 

Öz başin üçün dur bir ayağ ilǝ ǝlim tut – 

Kim, ǝldǝn apardı mǝni ol mürği-xoşǝlhan: 

Pǝh-pǝh bu nǝ bülbül, bu nǝ ǝfğan, nǝ nǝvadır – 

Kim şǝddi dubaladır onun, mǝddi rǝsadır? 

 

Ey kim, utanır çǝrx sǝnin şanını görgǝc, 

Keyvan ǝyilir rifǝti-eyvanını görgǝc. 

Gǝr tövsǝni-gǝrdun sǝbükseyr yegindir, 

Heyrǝtdǝ qalır sahǝti-meydanını görcǝk. 

Gizlǝnsǝ ǝgǝr bǝhr hübab içrǝ rǝvadır, 

Dǝryayi-mühit gǝr kǝfi-ehsanını görgǝc. 

Od tutsa sǝba girdi-rǝhindǝn ǝcǝb olmaz – 

Kim, bǝrq ǝrir atǝşi-cövlanını görgǝc. 

Kimdir ki, meyü saqiyü sǝhba hǝvǝs etmǝz, 

Eyşü tǝrǝbü bǝzmini, dövranını görgǝc. 

Saqi, dolanım başına ey mǝsti-güzarǝ, 

Hǝrçǝnd ötǝrsǝn mǝni-nalanını görgǝc. 

Amma mǝni gör kim, nǝ qǝdǝr getsǝ ayağım, 

Əldǝn gedǝrǝm sǝrvi-xuramanını görgǝc: 

Pǝh-pǝh nǝ gözǝl sǝrvi-rǝvandır, bu nǝ qǝddir – 

Kim, sayǝsi şandır, sǝmǝri ömri-ǝbǝddir. 

 

Hǝrçǝnd siyǝh mǝstdir ol nǝrgisi-şǝhla, 

Kǝsmǝz nǝzǝrin Qövsiyi-kǝmzǝrfdǝn amma, 

Ayineyi-sirabın açar hüsn niqabın, 

Gǝr tǝşnǝyi-eşq abi-hǝyat etsǝ tǝmǝnna, 

Fǝryad ki, bir vadiyǝ düşmüş güzǝrim kim, 

Şurindǝn onun qönçǝlǝnir qǝtreyi-dǝrya. 

Yarǝb, bu nǝ alǝm, nǝ tǝrǝşşöh, nǝ hǝvadir, 

Bilmǝm bu nǝ mǝhfil, bu nǝ meydir, bu nǝ mina? 

Yüz şükr kim, etmiş nǝzǝri-saqiyi-kövsǝr, 

Tovfiq müyǝssǝr bizǝ ǝsbab mühǝyya, 

Bir yarü kǝbabü, meyi-gülgünü mǝnü sǝn, 

Saqi, dolanım başina ey ahuyi-rǝna! 

Bir belǝ gözǝl fǝsl ki, lǝbrizi-çünundur 

Gǝl başin üçün, gǝl tutalım damǝni-sǝhra: 

Pǝh-pǝh bu nǝ sǝhra, bu nǝ firdovsi-bǝrindir – 

Kim, avı bǝşǝr, avçuları ahuyi-Çindir? 


